
BIZKAIKO FORU ALDUNDIAK ESKUALDE-LEHIAKORTASUNA 
BULTZATZEN DU 2025EAN INBERTSIO ERREKORRA EZARRITA 

 
Bizkaiko Foru Aldundiak (BFA), Ekonomia Sustatzeko Sailaren bitartez, 1,6 milioi euro baino 
gehiago bideratzen ditu 2025ean lurraldearen garapen ekonomikora, zifrarik altuena 2020an 
"Bizkaia Orekan Sakonduz" programa martxan jarri zenetik. Inbertsio honi esker eskualdeko 
garapen-agentziekin lankidetzan sustatutako 71 ekimen finantzatu ahal izango dira horrela euren 
eskualdeko enpresa txikien lehiakortasuna indartuz.  
 
Urte honetan zehar Aldundiaren finantza-babesari eta lurralde osoan zehar banatutako Bizkaia 
Orekan Sakonduz sarean integratutako eskualde-garapenerako agentzien lanari esker guztira 
Bizkaiko 675 enpresa txiki izan dira euren lehiakortasuna hobetzera eta erronka ekonomiko 
berrietara egokitzera bideratutako ekimen hauetan parte hartu dutenak. 
 
Eskualde-garapeneko estrategia honen esparruan BFAk indartu egiten du tokiko agentzien lana. 
Agentzia hauek enpresa-ehunetik hurbil dauden sustapen ekonomikorako eragileak dira, 
industria- eta zerbitzu-enpresei, batez ere enpresa txikiei, euren lehiakortasun-erronketan 
aholkuak eta laguntza emateko gai direnak.  
 
Eskualdeko Lehiakortasuna Bultzatzeko Programak hazkunde nabarmena izan du aurten: 
martxan dauden 71 ekimenak 2024an baino % 26,7 gehiago dira, guztira 1.600.792,48 euroko 
zuzkidurarekin. 2020an abian jarri zenetik programa hau Bizkaian garapen orekatua eta 
jasangarria sustatzeko funtsezko tresna gisa finkatu da.  
 
Dirulaguntzaren bolumen handiena jasotzen duten eskualdeen artean Meatzaldea (200.000 
euro), Lea Artibai (196.265 euro), Eskuinaldea (166.829 euro), Arratia (162.370 euro), 
Busturialdea (153.542 euro) eta Enkarterri (150.600 euro) nabarmentzen dira. Inbertsio hauek 
tokiko enpresa-ehuna indartzera eta hazkunde ekonomikorako aukera berriak sortzera 
bideratuta daude.  
 
Diruz lagundutako proiektuen bi heren baino gehiago lehiakortasuneko eremu estrategikoetan 
zentratzen dira, hala nola jasangarritasunean eta trantsizio berdean, eraldaketa digitalean edo 
merkatu eta bezero berrietara irekitzean, 1.172.056 euroko finantzaketa globalarekin. Gainera 
agentziek tokiko gaitasunak indartzen lan egiten dute, plan estrategikoak, gobernantza-ereduak 
eta jarduera ekonomikoko espazioak dinamizatzeko ekintzak prestatuz; atal horren barruan 
guztira, 354.452 euroko laguntzak eman dira.  
 
Eskualde batzuek ahalmen berezia duten sektoreetan jarri dute arreta, adibidez ekonomia 
urdinean edo eraikuntzan, eremu horiek pisu handia dutelako euren produkzio-ehunaren 
barruan.  
 
Agentzien arteko lankidetzak Bizkaia Orekan Sakonduz sarearen bereizgarrietako bat izaten 
jarraitzen du: finantzatutako 71 ekimenetatik 48 hainbat erakundek elkarrekin egindako 
proiektuak dira, eta, horri esker, ezagutza partekatu, sinergiak sortu eta lurralde-inpaktua 
handitu daiteke. Lankidetza honek Bizkaia orekatuagoa, lehiakorragoa eta berritzaileagoa 
eraikitzeko helburu komuna indartzen du.  

 
 
Iturria: https://www.bizkaia.eus/es/web/comunicacion/noticias 

L A B U R P E N A  
 

I. NAZIOARTEKOA 
Testuinguru zail batean, 
ekonomia nagusiek zailtasunei 
aurre egiteko gaitasun handia 
erakutsi dute eta udako 
hilabeteetan aurrerapenak 
egitea lortu dute. 
 

II. ESPAINIA 
Espainiako ekonomiak jarduera-
maila altuan jarraitzen du 
Europako herrialdeen 
ingurunea zaila izan arren, eta 
horrek hazkundearen buruan 
mantentzen du EBko ekonomia 
handienen artean. 
 

III. EAE 
Euskal lan-merkatuak bilakaera 
positiboa izan du urte batetik 
bestera, enpleguaren hazkunde 
sendoarekin, batez ere 
eraikuntzaren eta zerbitzuen 
sektoreetan. Langabezia-tasak 
beheranzko joerari eutsi dio, eta 
Euskadi Espainiako langabezia 
txikieneko erkidegoen artean 
kokatu du. 
 

IV. BIZKAIA 
Bizkaian barne-eskaria da 
hazkundearen motorra, eta 
kanpo-sektoreak zifra 
negatiboak eskaintzen 
jarraitzen du, Europako 
ekonomia nagusien 
hauskortasunak baldintzatuta. 
Bizkaiak gidatu du BPGren urte 
arteko hazkundea EAEko hiru 
lurraldeen artean. 
 
V. FISKALA 
Auzitegi Gorenak mutualistei 
buruz emandako epaiak 
betearazteak eta 
hidrokarburoek BEZean 
egindako iruzurrak 2024ko 
diru-bilketan izan zituen eragin 
negatiboa gaindituta, lan-
atxikipenen aurrerapenak eta 
barne-eskariaren dinamismoak 
ere, Bizkaiko zerga itunduen 
hazkundea bultzatzen dute 
2025ean. 

NAZIOARTEKO EKONOMIA 

AEBko gobernuak muga-zergen politika gogortuko zuela iragarri zuenean, ziurgabetasun handia 
sortu zen jardueraren bilakaerari buruz, baina urteak aurrera egin ahala desagertu egin da 
ziurgabetasun hori. Horren ondorioz, erakunde nagusiek egindako aurreikuspen ekonomikoak 
gorantz zuzendu dira. 

Testuinguru konplexuan, udako hilabeteetan, ekonomia nagusiek zailtasunei aurre egiteko 

gaitasun handia erakutsi dute eta aurrerapenak lortu dituzte.  

Hainbat faktoreri esker, arindu egin dira Donald Trumpen gobernuak ezarritako muga-

zergen igoerak munduko ekonomian eragin dituen distortsioak. Horien artean, 

nabarmentzekoak dira adimen artifizialari lotutako inbertsioaren hazkundea AEBn, 

defentsarako gastua handitzea Europako Next Generation funtsak berraktibatzearekin 

batera, Txinako esportazioen portaera hobea eta diru-egoeren malgutzea maila globalean.  

Modu berean, beste faktore batzuei esker, neurri handiagoan edo txikiagoan, ekonomia 

globalaren portaera hobetu da urteko hirugarren hiruhilekoan. Bereziki, petrolioaren 

prezioaren moderazioa (urte hasieran izandako mailaren % 15 azpitik, gutxi gorabehera, 

gehiegizko eskaintzaren ondorioz) eta finantza-merkatuen eta nazioarteko burtsa nagusien 

jarduera hobea.  

Bestalde, jarduera ekonomikoan kontrako eragina duten zenbait elementu daude, eta 

horiek pisu handiagoa izateak, edozein unetan, hazkundea moteltzea edo uzkurtzea eragin 

dezake. Faktore horien artean, muga-zergen oztopoez gain, tentsio geopolitikoak, gatazka 

belikoak eta hornidura-kateen zatikatze gero eta handiagoa nabarmentzen dira. 

Udan zehar, AEBk hainbat akordio lortu ditu bere kide komertzial nagusiekin, eta, akordio 

horien eraginez, merkataritza globalaren «joko-arauak» berriz definitu dira, eta agertoki 

txarrenen arriskua nabarmen murriztu da. Hala ere, ziurgabetasuna ez da erabat desagertu, 

eta ezin da baztertu AEBk jarrera aldatzeko aukera. 

Hazkundearen bilakaera arlo ekonomikoen arabera  

Hazkunde apaleko agertokia sumatzen da munduko ekonomian. Merkatu emergenteak 
dinamismoaren gune nagusi gisa finkatu dira, nahiz eta zatikatzeko eta munduko merkataritza 
dezeleratzeko arrisku nabarmenak dauden oraindik. 

Ekonomia garatuei dagokienez, aurtengo hirugarren hiruhilekoan kontraste handiak izan 

dira. 

AEBko ekonomiak erresilientzia nabarmena erakutsi du 2025ean, nahiz eta tentsio 

komertzialek, barne-politikako tirabirek eta ziurgabetasunak ingurune konplexua eragin. 

Oztopo horiek gorabehera, urteko lehen erdian % 1,6 hazi da, batez ere adimen artifizialari 

(IA) lotutako aktiboetan egindako inbertsioaren dinamismoak eta kontsumo pribatuak 

bultzatuta. Kontsumo pribatuak, hazkunde motelagoa izan arren, jarduera ekonomikoari 

ekarpenak egiten jarraitzen du. 

2025eko hirugarren hiruhilekoan, ez da argitaratu AEBko BPGaren aurretiazko 

zenbatespena. Uztailetik irailera bitarteko datuak urriaren 30ean zabaldu behar ziren, 

hasiera batean; dena den, Gobernu Federala itxita egon da urriaren 1etik —errepublikarrak 

eta demokratak ez zirelako ados jarri zerbitzu publiko federalak urriaren 1etik aurrera 

finantzatuko zituen lege-proiektu bat onesteko—, eta horregatik, estatistika ofizial gehienak 

atzeratu egin behar izan dira, hirugarren hiruhilekoko BPGarena barne. Zerbitzu publiko 

federalak 43 egunez egon dira itxita, azaroaren erdialdera arte. Hala bada, ezin izan dira 

datuak bildu eta, ondorioz, ezin izan da hirugarren hiruhilekoko BPGaren aurretiazko 

zenbatespena egin eta argitaratu.  

Hirugarren hiruhilekoko datuak falta direnez, are handiagoa da Erreserba Federalak aurre 

egin behar dion ziurgabetasuna, abenduan interes-tasen hirugarren murrizketa jarraitua 

aplikatzeko aukera ebaluatzen ari baitira arduradun politikoak.  

Txinaren jarduera ekonomikoak urte arteko % 4,9ko hazkundea izan du uztailetik irailera 

bitartean; aurreko bi hiruhilekoetan izandakoa baino txikiagoa da hori, bietan % 5,3koa izan 

baitzen. Asiako erraldoiaren jardueraren dinamismo txikiago hori barne-eskariaren 

ahultasunagatik (ez da suspertzen) eta presio deflazionarioengatik da. Aurreko 

hiruhilekoarekin konparatuta, BPGak % 1,1 egin du gora, hau da, pixka bat, aurreko 

hiruhilekoan lortutako hazkundearen aldean; hiruhileko arteko % 1,0eko hazkundea izan 

zuen orduan.  

Txinako ekonomia hainbat faktoreren ondorioz dezeleratu da. Kontsumo pribatuaren 

dinamismoaren galera eta hiri-eremuetako inbertsioaren uzkurdura dira azpimarragarriak, 

lehenengoa 2020tik. Txikizkako salmentek hazkunde txikiagoa izan dute (% 3,4 hirugarren 

hiruhilekoan eta % 5,4 bigarren hiruhilekoan) kontsumo-ondasun iraunkorrak erostera 

bideratutako pizgarri fiskalak pixkanaka agortu direlako. Bestalde, hiri-eremuetako 

inbertsioa moteldu egin da, bai bizitegi-inbertsioaren aldetik, bai industria-inbertsioaren 

aldetik. Higiezinen krisia eta manufaktura-sektorearen gehiegizko gaitasuna islatzen ditu 

horrek. 

AEBra bideratutako esportazioek beherakada handiak izan dituzten arren, kanpoko 

sektorea hazkundearen funtsezko motorra da oraindik ere Asiako erraldoiarentzat. AEBk 

Txinatik egiten diren inportazioei ezarritako muga-zergak historikoki oso altuak dira —batez 

besteko muga-zerga efektiboa % 40 ingurukoa da (2024aren amaieran % 15 zen)—, baina 

eragin hori Hego Globalarekin izandako merkataritza-fluxuek arindu dute. Bereziki, 

euskarri garrantzitsua izan da Afrikarekiko eta Asiako gainerako herrialdeekiko 

merkataritza.  

Alde positibotik, industria-ekoizpenaren datuak nabarmentzen dira, aurreko hiruhilekoan 

% 6,2 izatetik % 5,8 izatera igaro baitzen. Hazkunde sendoa da hori, kontuan hartuta barne-

eskaria ahula dela eta kanpo-frontean tirabira handiak daudela. Hiriguneetako langabezia-

tasa abuztuko % 5,3tik irailean % 5,2ra jaitsi da. 

Mexikoko ekonomia –% 0,3 uzkurtu da hirugarren hiruhilekoan, aurreko hiruhilekoan % 0,4 

hazi ondoren. Urte arteko datuei dagokienez, BPGak ere behera egin du, –% 0,2. Urteko 

lehen atzerakada izan da 2021eko lehen hiruhilekotik. Jardueraren alderdirik ahulena 

industria-sektorea izan da batez ere, eta zerbitzuen eta merkataritzaren hazkunde ahulak 

berdindu egin du. Eskariaren aldetik, kontsumoaren, inbertsioaren eta gastu publikoaren 



 

B i z k a i k o  F o r u  A l d u n d i a  
 

dezelerazioa ikusten da; barne-dinamismo txikiagoko ingurune baten isla da hori. BPGaren 

datuek agerian uzten dute Donald Trumpek iragarritako aldizkako muga-zergen ondoriozko 

ziurgabetasun komertzialak eragin negatiboa duela Mexikoko jarduera ekonomikoan. 

Agertoki horrek herrialdearen dinamika esportatzaileari eragiten dio bereziki, eta atzerriko 

inbertsioari pizgarria kentzen dio.  

Japoniako, hau da, munduko laugarren ekonomiako barne produktu gordina (BPG) –% 0,4 

uzkurtu da uztaila eta iraila bitartean, aurreko hiruhilekoaren aldean. Horrela, lehen 

beherakada erregistratu du sei hiruhilekotan. Atzerakada hori esportazioen eskari 

txikiagoagatik eta barne-kontsumoaren ahuleziagatik gertatu da —inflazioak eragina izan du 

barne-kontsumoan—. Urte arteko datuetan, Japoniako ekonomiak % 1,1 egin du gora. 

Euroguneko jarduera ekonomikoa aurrera doa: Espainia eta Frantzia liderrak dira, eta Alemania 
eta Italia geldituta daude.  

2025eko hirugarren hiruhilekoan, euroguneko ekonomiak urte arteko % 1,4ko hazkundea 

izan du, apirila eta ekaina bitartean lortutako % 1,6ko hazkundea baino bi hamarren 

txikiagoa. Hiruhileko artean, BPGak % 0,3 egin du gora, aurreko hiruhilekoaren aldean pixka 

bat gehiago (% 0,1). 

Antzeko portaera izan dute Europar Batasuneko herrialde guztiek; izan ere, alde batetik, 

uztailetik irailera bitartean, urte arteko BPGa % 1,6 hazi da, alegia, bigarren hiruhilekoan 

baino hamarren bat gutxiago (% 1,7), eta, bestetik, aurreko hiruhilekoaren aldean, % 0,4 hazi 

da; orduan hamarren bat gutxiago izan zuen (% 0,3). 

Alemaniako ekonomia gelditu egin da (% 0,0) hirugarren hiruhilekoan, hots, ez da ez hazi ez 

uzkurtu aurreko hiruhilekoarekin konparatuta. Beraz, kontuan izanda aurreko hiruhilekoan 

–% 0,2ko beherakada izan zuela, atzeraldi teknikoa saihestu du. Hiruhilekoko geldialdia 

gorabehera, urte arteko terminoetan, BPGak % 0,3 egin du gora, bigarren hiruhilekoko 

emaitza berdina lortuta. Jardueraren harira, ekipamenduan egindako inbertsioek jokaera 

positiboa izan dute, baina esportazioek atzera egin dute aurreko hiruhilekoaren aldean. 

Atzerapena egon da inbertsio- eta defentsa-planetarako onetsitako funtsen egikaritzean 

(2025erako aurrekontuak urrian onetsi ziren), eta horrek azaltzen du, neurri handi batean, 

hazkundearen gaineko eragin oraindik mugatua. Bultzada fiskal horren ondorio positiboak 

2026tik aurrera izango dira agerikoagoak, baina, egiturazko erreformarik gabe, ez da oso 

litekeena bultzada horrek Alemaniako ekonomiaren hazkunde potentziala handitzen 

laguntzea.  

Krisi politikoa gorabehera, Frantziako ekonomiak jarduera positiboa izan du 2025eko 

uztaila eta iraila bitartean. Urte arteko % 0,9ko hazkundea izan du; udaberriko datua (% 0,7) 

baino bi hamarren gehiago dira horiek. Hiruhileko artean, euroguneko bigarren 

ekonomiarik handiena nabarmen azeleratu da: % 0,3 bigarren hiruhilekoan eta % 0,5 

hirugarren hiruhilekoan. Gorakada hori kanpoko eskariak bultzatu du neurri handi batean —

ehuneko 0,9 puntu gehitu dizkio hazkundeari—, esportazioen sendotasunari esker —batez 

ere sektore aeronautikoko esportazioenari esker—. Aitzitik, barne-eskaria bi faktore 

nagusik kaltetu dute. Alde batetik, enpresa-inbentarioak ez metatzea, Trumpen 

administrazioak EBtik doazen inportazioei ezarriko dizkien % 15eko muga-zergei aurrea 

hartze aldera produktuak azkar bidaltzearen ondorioz. Bestetik, kontsumo pribatuaren, 

alegia, Frantziako ekonomiaren motor tradizionalaren ahultasun iraunkorra.  

Emaitzarik onenak dituzten herrialdeen artean, Espainiak nabarmen izaten jarraitzen du. 

BPGa % 2,8 hazi da hirugarren hiruhilekoan (urte arteko tasa). Gorakada hori eurogunekoa 

(% 1,4) baino askoz handiagoa izan da. 

Italiako barne produktu gordina (BPG) zertxobait berpiztu da (% 0,1) da hirugarren 

hiruhilekoan, bigarren hiruhilekoan –% 0,1 uzkurtu eta urtarriletik martxora % 0,3ko 

hazkundea izan ondoren. Horrek erakusten du euroaren hirugarren ekonomiak, oraingoz, 

atzeraldi teknikoa saihestu duela. Urte arteko datuei erreparatuz gero, Italiako ekonomiak 

% 0,6 egin du gora 2024ko aldi beraren aldean; aurreko hiruhilekoko tasa baino hamarren 

bat gehiago da, eta 2025eko lehen hiruhilekokoa baino bi hamarren txikiagoa. Aurreko 

hiruhilekoarekin konparatuta, igoera txiki hori lehen sektorearen hazkundeari zor zaio, 

industriak behera egin duelako eta zerbitzuen sektoreak bere horretan iraun duelako, nahiz 

eta azken bi horiek izan Italiako ekonomiaren motor nagusiak. Eskariaren osaerari helduta, 

osagai nazionalak ekarpen negatiboa egin du, eta kanpoko osagai garbiak, berriz, ekarpen 

positiboa. 

Enpleguari dagokionez, EBko lan-merkatuak hazkunde neurritsua izaten jarraitu du 

2025eko lehen erdian; 380.000 pertsona gehiagorentzako enplegua sortu da. Zerbitzuen 

sektoreak enple gu-hazkunde horren motor nagusia  izaten jarr aitu du.  

Irai lean,  EBko  langabezia-tasa % 6an mantendu da bigarren hilabetez jarraian. Ingurune 

ekonomikoa zalantzazkoa izan arren lan-merkatuan egonkortasuna dagoela islatzen du 

horrek.  

Euroguneko inflazioak bi hamarren egin du gora, eta KPIa % 2,2an geratu da, hiruhileko 

batean % 2,0an egon ostean. Tasa hori bat dator Europako Banku Zentralaren (EBZ) 

helburuarekin. Goranzko bultzada nagusia energiak eragin du; izan ere, energiaren prezioek 

behera egiteari utzi diote aurreko hilabeteetako intentsitatearekin, eta, beraz, ez dute 

eragin moderatzailerik —duela gutxi bazuten—. Gainera, zerbitzuen osagaia dela-eta, 

oraindik ere zaila da KPIa % 2,0 ingurura itzultzea. Sektore horretako produktuak % 3,0tik 

gora daude, zehazki % 3,2an, eta horrek zaildu egiten du inflazio orokorra % 2,0tik behera 

kokatzea, zerbitzuek indizean duten pisu handia dela-eta. Bestalde, EB osoan, prezioak 

neurri handiagoan hazi dira, % 2,6raino. 

Epe laburreko aurreikuspenak  

Nazioarteko Diru Funtsak (NDF) urrian argitaratutako Munduko Ekonomiaren Aurreikuspenen 
arabera, munduko ekonomiaren hazkundea % 3,3 dezeleratuko da 2024an, % 3,2 2025ean eta 
% 3,1 2026an. 

NDFk egindako aurreikuspenak ez dira aldatu hirugarren buletina argitaratu zenetik. 

Bertan, goranzko berrikuspena egin zen 2025eko apirileko aurreikuspenekin alderatuta, 

baina beheranzko berrikuspena politiken aldaketaren aurreko proiekzioekin konparatuta. 

Erakundeak ohartarazi duenez, ingurune orokorrak aldakorra izaten jarraitzen du, eta 

2025eko lehen seihilekoan jarduera babestu duten denbora-faktoreak, hala nola 

merkataritza-jardueraren gorakada, ahultzen ari dira. 

Horrela, ekonomia aurreratuak % 1,6 haziko direla proiektatzen da, eta garatzen ari diren 

merkatu emergenteetako ekonomiak % 4,2 haziko direla. Perspektibek kontrako faktoreen 

eraginpean jarraitzen dute: luzaroko ziurgabetasuna, protekzionismoaren igoera eta lan-

eskaintzaren shockak. Eta hazkundea murriztu dezakete horiek. Hala ere, kalteberatasun 

fiskalek, finantza-merkatuaren balizko zuzenketek eta erakundeen higadurak 

egonkortasuna arriskuan jar lezakete. 

Barne Produktu Gordina erreala: Aurrikuspenak
(Urteko aldakuntza tasa, %)

2024 2025 2026
Mundua 3,3 3,2 3,1
Aurreratutako ekonomiak 1,8 1,6 1,6
   Estatu Batuak 2,8 2,0 2,1
   Euro gunea 0,9 1,2 1,1
      Alemania -0,5 0,2 0,9
      Frantzia 1,1 0,7 0,9
      Italia 0,7 0,5 0,8
      Espainia 3,5 2,9 2,0
   Japonia 0,1 1,1 0,6
   Erresuma Batua 1,1 1,3 1,3
Azaleratutako ekonomiak 4,3 4,2 4,0
   Txina 5,0 4,8 4,2
   India 6,5 6,6 6,2
   Brasil 3,4 2,4 1,9
   Mexico 1,4 1,0 1,5
   Errusia 4,3 0,6 1,0
Iturria: Nazioarteko Diru Funtsak (NDF)- Eguneraketa WEO 2025-10

Aurrikuspenak

Prezioei dagokienez, NDFk aurreikusten du inflazioak behera egiten jarraituko duela 

mundu mailan —2025ean % 4,2ra jaitsiko da eta 2026an % 3,7ra—, nahiz eta alde 

nabarmenak egongo diren herrialdeen artean: AEBn, inflazioa helburu gisa ezarritako 

mailatik gora egongo dela aurreikusten da, are handiagoa izateko arriskuarekin; munduko 

gainerako leku gehienetan, aldiz, inflazioa neurritsua izango da. 

Iraileko proiekzio makroekonomikoetan, Europako Banku Zentralak (EBZ) aurreikusten du 
hazkundeak ahula izaten jarraituko duela epe laburrean, muga-zergen eta ziurgabetasunaren 
ondorioz; epe ertainean, berriz, etxeetako errentak hobetzeak, finantzaketa-baldintzak lasaitzeak 
eta kanpo-eskaria berreskuratzeak beste gorakada bat bultzatu beharko lukete. 

Merkataritzako muga-zergek eta horiei lotutako ziurgabetasunak gorabehera handiak 

eragin dituzte jarduera ekonomikoan 2025eko lehen erdian, eta jarduera aurreratu dute. 

EBZk espero du urteko bigarren seihilekoan faktore horiek desagertzeak aldakortasun 

handiagoa eragingo duela, eta horrek euroguneko ekonomiaren azpiko dinamismoaren 

seinaleak lausotuko dituela. AEBren eta EBren arteko merkataritza-akordio berriarekin 

eurogunetik AEBra egiten diren esportazioen muga-zergak handituko diren arren, 

merkataritza-politiken inguruko ziurgabetasuna murrizten lagundu du akordioak. 

Munduko hazkunde-aurreikuspenak ahultzea espero da, baina ez 2025eko ekaineko 

proiekzioetan aurreikusitakoa bezain modu nabarmenean. EBZren aurreikuspenen arabera, 

munduko BPG erreala % 3,3 haziko da 2025ean —iaz % 3,6 hazi zen—; ondoren, % 3,1era 

jaitsiko da 2026an, eta % 3,3ra igoko da 2027an. 

Eurogunerako, 2025eko ekaineko proiekzioekin alderatuta, BPG errealaren hazkundearen 

aurreikuspenari dagokionez, EBZk goranzko berrikuspena egin du 2025erako (ehuneko 

0,3 puntu, % 1,2raino), eta beheranzkoa 2026rako (ehuneko 0,1 puntu, % 1,0raino). Ostera, 

2027koak ez du aldaketarik (% 1,3). 2025erako proiekzioaren goranzko berrikuspenak 

arraste-ondorio positiboak islatzen ditu, datu historikoen berrikuspenetatik, 2025eko lehen 

hiruhilekoko datuen bilakaera espero baino nabarmen hobetik, eta hirugarren hiruhilekoko 

hazkundearen goranzko berrikuspen txiki bat iradokitzen duten azken adierazleetatik 

eratorriak. Aldiz, muga-zerga handixeagoek, kanpo-eskari ahulagoak eta prezioen 

lehiakortasuna ahultzeak —euroaren balioa handitzearekin dago lotuta hori— aise berdindu 

dute jarduera hobetuko delako uste horren inpaktua. Hala, 2026rako hazkunde-

aurreikuspenen beheranzko berrikuspena egin da. 

Lan-merkatuak erresistentzia-gaitasunari eutsiko lioke, oro har. Espero da langabezia-tasak 

gora egingo duela 2025ean, eta urteko bigarren seihilekoan maximoa izango dela; ondoren, 

epe ertainera, % 6,0ko minimo historikora jaitsiko da 2027ko laugarren hiruhilekoan. 

Biztanleria aktiboaren hazkundeak behera egingo du proiekzioen denbora-tartean(neurri 

batean, bilakaera demografikoaren ondorioz), eta, horregatik, langabeen kopuruak behera 

egingo du epe ertainean. Ekaineko proiekzioekin alderatuta, langabezia-tasa ia ez da 

aldatuko, eta % 6,0tik % 6,4ra bitarteko tarte estuan kokatuko da proiekzio-tartean. 

Prezioei dagokienez, inflazio orokorra, batez beste, 2025ean % 2,1 izango dela aurreikusten 

da, eta 2026an, berriz, % 1,7, 2027an % 1,9ra igo aurretik. 2026an, energia-osagaiaren 

oinarri-efektuek eragin handia izango dute; izan ere, lehen hiruhilekoan % 1,6raino jaitsiko 

da, eta bigarren hiruhilekoan, aldiz, gora egingo du. Aldaketa klimatikoari aurre egiteko 

trantsizioarekin lotutako neurri fiskalek —bereziki emisio-eskubideen merkataritza-

araubide berri bat txertatzeak— eragindako energia-inflaziotik eratorritako goranzko 

eragina islatzen du 2027ko gorakadak. 

Europako Batzordeak (EB) udazkeneko aurreikuspenetan azpimarratu duenez, hazkunde 
ekonomikoak aurreikuspenak gainditu ditu urteko lehen bederatzi hilabeteetan, eta BPG 
errealaren hazkundeak udaberrian aurreikusitako urteko hedapena gainditu du. Jarduera hori 

espero baino hobea izan da aurreikusitako muga-zergen igoeren aurretik egin zutelako gora 

esportazioek, eta zenbait herrialdeetan —Irlandan, adibidez— uste baino jokaera hobea 

egon delako ekipamenduen eta aktibo ukiezinen inbertsioei dagokienez. Hirugarren 

hiruhilekoko hazkunde jarraituak agerian uzten du Europako ekonomia erresilientea dela, 

baita aurrekaririk gabeko asaldurei aurre egiteko gai dela ere. 

Hala, udazkeneko aurreikuspenetan, EBk BPG erreala % 1,4 haztea aurreikusten du 2025 

eta 2026an, eta % 1,5 2027an. Horrek esan nahi du udaberrian egindako aurtengo 

aurreikuspena hiru hamarren hobetu dela, eta 2026rako datuak, berriz, hamarren bat egin 

duela behera udaberrian proiektatutakoarekin alderatuta. Eurogunerako, halaber, BPG 

erreala % 1,3 haztea espero da 2025ean, % 1,2 2026an eta % 1,4 2027an. 

Munduko jarduera ekonomikoa espero baino modu indartsuagoan hedatu da urteko lehen 

seihilekoan, neurri handi batean merkataritzaren banaketa aurreratuagatik eta finantza-

baldintzak hobetu izanagatik. Joera positibo horrek urteko hirugarren hiruhilekora arte 

irautea espero da, nahiz eta merkataritza-murrizketek eta merkataritza-politikaren 

inguruko ziurgabetasun iraunkorrak hedapen ekonomikoan eragina izaten jarraitzen duten. 

Oro har, 2025 eta 2026rako munduko hazkunde-aurreikuspenak udaberrian egindakoak 

baino pixka bat handiagoak dira. EB kenduta, bi urteetan % 3,4ra iristea espero da, eta 

% 3,5era 2027an. 

Prezioen kasuan, Europako Batzordeak aurreikusten du 2025ean inflazioak behera egiten 

jarraituko duela, eurogunean % 2,1era iritsi arte, eta ondoren, hurrengo bi urteetan, 

egonkortu egingo dela, EBZren helburuaren ingurukoa izatera helduta (% 2,0). EBn, 

inflazioak pixka bat handiagoa izaten jarraituko du, eta 2027an % 2,2ra jaitsiko da. 

Munduko merkataritzak haztatutako batez besteko muga-zerga tasak, AEBko inportazioei 

aplikatuak, 2025eko udaberriko aurreikuspenetan jasotakoak baino handiagoak dira, salbu 

eta AEBrekin merkataritza-akordioak lortu dituzten herrialde jakin batzuen kasuan 

(bereziki, Txina). Munduko beste hainbat eragile garrantzitsurekin alderatuta, EBk 

merkataritzak haztatutako batez besteko muga-zerga tasa baxuagoak ditu AEBrako 

esportazioen gainean, eta hori abantaila handi samarra da EBko ekonomiarentzat, hori 

guztia kontuan edukita ondasunen esportazio-merkatuen hazkundea neurritsua dela eta 

euroa indartsu dagoela. 

Lan-merkatuaren haritik, langabezia-tasa are gehiago jaitsiko dela aurreikusten da, 

2025ean eta 2026an % 5,9 izatetik 2027an % 5,8 izatera. Aurreikuspenen arabera, EBtik 

kanpoko immigrazioak gero eta rol garrantzitsuagoa izango du eskulanaren eskariari 

erantzuteko orduan. Enpleguaren hazkundea dezeleratzeko itxaropenak eta jarduera 

ekonomikoaren azelerazioak erakusten dute produktibitatearen hazkundeak bultzada 

izango duela aurreikusitako denbora-tartean. Ostera, EBko soldata-hazkundea 2025ean 

% 4,0tik 2026an % 3,3ra eta 2027an % 3,1ra dezeleratuko dela aurreikusten da. 



  
B i z k a i k o  F o r u  A l d u n d i a  

Produktibitatearen gorakadak, soldaten moderazioarekin batera, lan-kostu unitarioen 

dezelerazio nabarmena ekarriko luke datozen bi urteetan. 

Batzordearen aurreikuspenen arabera, egungo politika ekonomikoari eutsiz gero, EBko 

administrazio publikoen defizita BPGaren % 3,1etik % 3,3ra igoko da 2024an, % 3,3ra 

2025ean eta 2026an, eta % 3,4ra 2027an. Igoera hori EBn defentsarako gastua 

handitzearen ondorio da (BPGaren % 1,5 2024an eta % 2,0 2027an), baita interesetako 

gastuaren etengabeko hazkundearen eta diru-sarreren defizit batzuen ondorio ere. 

Merkataritza-politikaren arloko ziurgabetasun handia oraindik ere zama da jarduera 

ekonomikoarentzat, eta egungo muga-zergen eta muga-zergazkoak ez diren murrizketen 

eta, ondorioz, hornidura-katearen asalduren eragin ekonomikoa, berriz, uste baino 

handiagoa izan daiteke. Tentsio geopolitikoek ere handiak izaten jarraitzen dute, Errusiak 

Ukrainaren aurka hasitako gerrak agerian uzten duen bezala. Dena den, urriko Gazako 

bake-plana itxaropen-izpia da Ekialde Hurbileko eskualde-egonkortasunerako.  

Alde positibotik, jarduera ekonomikoa aurreikusi baino gehiago bultza lezakete 

erreformetan erabakitako aurrerapenek eta lehiakortasun-agendak, EBko ekoizpenean 

oinarritutako defentsarako gastua handitzeak eta hirugarren herrialdeekin egindako 

merkataritza-akordio berriek. 

BPG eta inflazioaren hazkundea 2025-2027
Urtearteko aldaketa %

BPG Inflazioa
2025 2026 2027 2025 2026 2027

EB-27 1,4 1,4 1,5 2,5 2,1 2,2
Euroaren Eremua 1,3 1,2 1,4 2,1 1,9 2,0

Alemania 0,2 1,2 1,2 2,3 2,2 1,9
Frantzia 0,7 0,9 1,1 1,0 1,3 1,8
Italia 0,4 0,8 0,8 1,7 1,3 2,0
Espainia 2,9 2,3 2,0 2,6 2,0 2,0

Iturria: Europako Batzordea (2025eko azaroa)  

 

 

ESPAINIAKO EGOERA 

Espainiako ekonomiak oso jarduera-maila positiboan dirau, Europako herrialdeen ingurugiroa 
zaila bada ere. Hala bada, Europar Batasun osoko hazkundearen lokomotor izaten jarraitzen du. 

EINen Hiruhileko Kontabilitate Nazionalaren (CNTR, gaztelaniaz) aurrerapenaren arabera, 

2025eko uztailetik irailera Espainiako BPGa hiruhileko arteko zifretan eta bolumenetan 

% 0,6 hazi zen, urteko lehen hiruhilekoan bezalaxe eta apiriletik ekainera bitartekoa baino bi 

hamarren gutxiago. 

Udako hilabeteetako urte arteko datuen arabera, Espainiako ekonomiak % 2,8ko 

gehikuntza erregistratu du, 2024ko aldi berarekin konparatuta. Aurreko hiruhilekoan 

aurrerapena bi hamarren handiagoa izan zen (% 3,0) eta duela urtebete % 3,6an geratu zen. 

Jarduera ekonomikoaren eragile tradizionala den eskari nazionalak hazkundearen zutabe 

izaten jarraitzen du 2025eko hirugarren hiruhilekoan; ostera, kanpoko sektorearen 

ekarpena negatiboa da laugarren hiruhilekoz jarraian. 

Barne-eskaria 

Uztailetik irailera, barne-eskariak ehuneko 3,7 puntuko ekarpena egin dio BPGaren urte arteko 
hazkundeari. Hala, bigarren hiruhilekoan jasotako eskari nazionalaren hazkundearen gainetik 
dago, zehazki, bi hamarren gainetik. 

Eskari nazionalaren bi osagai nagusiek hazkunde positiboak izan dituzte, bai hiruhileko 

artean, bai urte artean: azken kontsumoaren gastua % 1,1 eta % 2,8 izan da, hurrenez 

hurren; kapital-eraketa gordina, berriz, % 1,7 eta % 7,6. 

Gastuaren barruan, etxeetako azken kontsumoaren hazkundea urte arteko % 3,3 aurreratu 

da hirugarren hiruhilekoan —hazkunde berdina izan zuen aurreko hiruhilekoan—. Bestalde, 

administrazio publikoen azken kontsumoaren gastuaren aurrerapenak murrizten jarraitzen 

du; izan ere, % 1,3an geratu da, urtea % 2,0rekin hasi eta bigarren hiruhilekoan % 1,9 izan 

ondoren. Azken kontsumoaren gastua, oro har, % 2,8 hazi da, udaberriko hilabeteetako 

% 3,0aren azpitik. 

Kapital-eraketa gordinak, urtea % 5,1ekin hasi eta bigarren hiruhilekoan % 5,9ra iritsi 

ostean, urte arteko % 7,6raino egin du gora. Aktibo finko materialen inbertsioak % 7,9ko 

hazkundea izan du urtetik urtera; bigarren hiruhilekoan (% 5,4) baino hazkunde nabarmen 

handiagoa da hori. Bi osagaien bilakaerak hobera egin du: etxebizitzetako eta beste eraikin 

eta eraikuntzetako inbertsioak % 6,4 egin du gora (aurreko hiruhilekoan baino hiru puntu 

gehiago), eta makina, ekipamendu-ondasun eta armamentu-sistemetako inbertsioak, aldiz, 

% 11,0 (aurreko aldian baino zazpi hamarren gehiago). 

Bestalde, jabetza intelektualeko produktuen kapital-eraketa gordina % 6,4ra iritsi da, alegia, 

aurreko hiruhilekoan (% 4,3) baino bi puntu gehiago ditu. 

Kanpoko eskaria 

 
Merkataritzako Estatu Idazkaritzaren (SEC) datuen arabera, aurtengo uztailetik irailera, 
Espainiako ekonomiaren kanpoko salmentek behera egin dute bigarren hiruhilekoz jarraian, eta 
urte arteko  -% 0,6ko beherakada izan dute. Kopuru absolutuetan 91.188,4 milioi euro dira 
guztira. 

CNTR-ren aurrerapenari begiratuta, 2025eko hirugarren hiruhilekoan Espainiako 

ekonomiaren kanpoko salmentak % 3,2 hazi dira urtetik urtera, alegia, bigarren hiruhilekoan 

baino bederatzi hamarren gutxiago. Inportazioak gehiago hazi dira esportazioak baino, 

zehazki, % 6,1. Aurreko hiruhilekoaren antzeko tasa da hori. 

Hiruhileko arteko datuetan, 2025eko hirugarren hiruhilekoan, esportazioek –% 0,6 egin 

dute behera; bigarren hiruhilekoan baino 1,9 puntu gutxiago dira horiek. Inportazioek 

% 1,1eko aldakuntza izan zuten (aurreko hiruhilekoan baino bost hamarren gutxiago). 

SECen arabera, Europar Batasunerako entregek % 0,4ko hazkundea izan dute urtetik 

urtera, eta hirugarren helmugetarako salmentek, berriz, –% 2,0ko beherakada. Hots, 

guztizko esportazioek beherantz egin dute. 

Urtea hasi zenetik, Europar Batasunaren esparruan, nabarmentzekoa da Herbehereetarako 

salmenten urte arteko igoera (% 20,7), dagoeneko zazpigarren bezeroa baita salmenta-

bolumenaren arabera. Frantziarako esportazioak, berriz, –% 5,0 jaitsi dira, Espainiak 

kanpoan egindako salmenten jomuga nagusia izan arren (esportazio guztien % 14,4). 

Hirugarren herrialdeei dagokionez, Erresuma Batuko salmentek indar handiagoa hartuz 

doaz, urtetik urtera % 6,7 egin baitute gora, eta Estatu Batuetakoak, berriz, –% 7,4 jaitsi 

dira. 

Sektoreka, 2025eko hirugarren hiruhilekoan, eutsi egin zaie erdi-manufakturen 

esportazioei (sektore horrek du pisu handiena, kanporako salmenta guztien % 27,9rekin, 

eta % 1,5 hazi da), ekipamendu-ondasunei (esportazioen % 18,9 dira eta % 0,5 egin dute 

gora) eta elikagaiei (% 3,2ko gorakada izan dute eta % 18,6 dira). Esportazioek –% 5,7ko 

beherakada izan dute automobilgintzaren sektorean (% 11,9ko kuota), eta produktu 

energetikoen kanpo-salmentek –% 16,5 (esportazio guztien % 6,9). 

SECen datuen arabera, inportazioek dagoeneko sei hiruhileko daramatzate gorantz, eta 

bigarren hiruhilekoan moteldu ondoren (% 1,7, lehenengoan % 9,3 erregistratu ostean), 

uztailetik irailera bitartean % 4,1era igo dira. Balio absolutuetan 107.182,3 milioi euro dira 

guztira. Urte arteko igoera, batez ere, Europar Batasunaren barruko erosketen igoeragatik 

izan da, % 7,0 egin baitute gora. Munduko gainerako lurraldeetako inportazioak, aldiz, % 1,6 

igo dira, aurreko hiruhilekoan –% 2,3 jaitsi ondoren. 

Sektoreka, behera egin dute produktu energetikoen partidek —% 12,5eko kuotarekin urte 

arteko –% 5,2 galdu dute— eta lehengaienek —% 2,7 dira, eta –% 11,7ko jaitsiera izan 

dute—. Gora egin duten gainerako sektore nagusien artean, nabarmentzekoak dira 

ekipamendu-ondasunak (% 11,8ko aurrerapena eta inportazioen kuotarik handiena izan 

dute, % 23,4), elikadura-sektorea (% 8,7ko gorakada eta kanpoko erosketa guztien % 13,3), 

automobilgintza (% 9,7ko kuotarekin, % 6,3 hazi da urte artean) eta erdi-manufakturak 

(% 1,8ko igoera eta kanpoko erosketa guztien % 23,3). 

Uztaila eta iraila bitartean, inportazioen igoerak eta esportazioen jaitsierak % 41,9 handitu 

dute urte arteko merkataritza-defizita, eta balio absolutuetan –15.993,9 milioi eurora iritsi 

da (2024ko aldi berean –11.268,6 milioikoa izan zen). Estaldura-tasa % 85,1ekoa izan da, 

eta ehuneko 4 puntu galdu ditu urtebetean. 

2025eko lehenengo bederatzi hilabeteetan zehar metatutako datuak oro har hartuta, 

esportazioek gorakada erregistratu dute urtetik urtera (% 0,5), eta inportazioek hazkunde 

handiagoa izan dute (% 5,0). 

 

 

 

Eskaintza 

CNTR-ren datuen arabera, eskaintzaren ikuspuntutik, 2025eko hirugarren hiruhilekoan sektore 
handi guztiek tasa positiboak izan zituzten balio erantsian aurreko hiruhilekoaren aldean, lehen 
sektoreko adarrek izan ezik. Azpimarratzekoa da industriak eta eraikuntzak azken hiruhilekoetan 
izan duten aurrerapen positiboa. 

Uztaila eta iraila bitartean industriaren sektoreak goranzko bideari eutsi eta % 3,0ko igoera 

izan zuen, urteko lehen bi hiruhilekoetan % 1,8 eta % 2,3 igo ostean. Joera positibo hori 

haren manufaktura-adarrean ere nabari da; izan ere, lehen bi hiruhilekoetan % 1,9 eta % 2,0 

igo ondoren, uztailetik irailera urte arteko % 2,9ra iritsi da. Hiruhileko artean, industriak 

% 0,5 egin du gora eta haren manufaktura-adarrak % 0,6. 

Eraikuntzaren sektoreak ere gora egin du urte artean, zehazki, % 6,1; aurreko hiruhilekokoa 

(% 3,9) baino zifra askoz handiagoa da hori. Hiruhilekoen artean, % 0,8ko hazkundea izan 

du. 

Uztailetik irailera, hirugarren sektoreak % 3,2 egin du gora, eta horrek udaberriko 

hilabeteetan baino bi hamarren gutxiago esan nahi badu ere, hiruhileko artean dinamismoa 

erakusten jarraitzen du (% 0,8 gehiago). 2024ko aldi berarekin konparatuta, azpisektore 

guztiak hazi dira, eta nabarmentzekoak dira merkataritza, garraioa eta ostalaritza (% 5,0), 

jarduera profesional, zientifiko eta teknikoak (% 4,9) eta finantza- eta aseguru-jarduerak 

(% 3,3). 

Azkenik, jarduera ekonomikoan garrantzi erlatibo txikia duen lehen sektoreak -%2,2ko 

jaitsiera izan du, aurreko hiruhilekoan aldaketarik izan ez ondoren. Era berean, aurreko 

hiruhilekoarekin alderatuta, -%0,4 jaitsi da, eta ondoz ondoko bigarren uzkurdura izan da bi 

hiruhilekotan. 

Lan-merkatua 

Hiruhileko kontuen datuekin, ekonomiaren enplegua, lanaldi osoko lanpostuei dagokienez, % 1,0 
hazi da aurreko hiruhilekoarekin konparatuta, eta urte arteko % 3,3ko hazkundea izan du. Lan 

egindako orduek ere gora egin dute: % 1,0eko gorakada aurreko hiruhilekoarekin 

alderatuta, eta % 2,5ekoa urte artean. 

Biztanleria Aktiboaren Inkestaren datuek adierazten dutenez. azken hamabi hilabeteetan 

okupazioaren-zifra 564.100 pertsona ingurura igo da (% 2,6) eta 22.387.100ra iritsi da. 

Sektoreka, eta urte artean, guztiek egin dute aurrera. Aurreko hiruhilekoaren aldean, 

okupazioa % 0,5 hazi da, 118.400 landun gehiagorekin. 

Biztanleria aktiboa, Biztanleria Aktiboaren Inkestaren arabera, 178.500 pertsonatan hazi 

da 2025eko hirugarren hiruhilekoan, 25.000.300 pertsona guztira. Ehunekotan, hazkundea 

okupazioarena baino bi hamarren handiagoa da: hiruhileko arteko % 0,7. Azken urtean, 

423.200 pertsona aktibo gehiago daude (%1,7%). 

Langabeziari dagokionez, langabetuen zifrak % 2,4 egin du gora udaberriko hilabeteekin 

alderatuta. Guztira, 2.613.200 dira. Haatik, urtebetean, langabetuen kopurua nabarmen 

murriztu da (–% 5,1, hau da, 140.900 langabetu gutxiago). Azken hamabi hilabeteetan, 

langabezia-tasa % 11,2tik % 10,5era igaro da. 

Generoari dagokionez, gizonezkoen langabezia-tasa puntu bat jaitsi da aurreko urtearekin 

alderatuta, eta % 9,0ra iritsi da. Emakumeen tasa, zeina handiagoa baita, gizonena baino 

gutxiago jaitsi da (lau hamarren), eta 2024ko hirugarren hiruhilekoan % 12,5 izatetik 

2025eko aldi berean % 12,1 izatera igaro da. 

Gizarte-segurantzako afiliazioen datuek berretsi dutenez, enplegua leheneratzen ari da, 

nahiz eta afiliazioen erritmoa zertxobait moteldu aurreko hiruhilekoarekin alderatuta. 

Uztailetik irailera 21.743.124 pertsona daude gizarte-segurantzan afiliatuta, iaz baino 

486.200 gehiago, hau da, % 2,3ko gehikuntza. 

Aurreko hiruhilekoaren aldean, atzerakada txikia egon da, baina ez da -% 0,1era iritsi. 

Urrian, berriz ere, aurrerapena sumatu da irailaren zein iazko urriaren aldean (% 0,7 eta 

% 2,4, hurrenez hurren). 

Estatuko Enplegu Zerbitzu Publikoak (SEPE) ere oso datu positiboak ematen ditu. 

Kalkuluen arabera, 2025eko hirugarren hiruhilekoan 148.300 langabetu gutxiago daude 

duela urtebete baino; hala bada, 2.417.600 langabetu daude guztira. Horrek esan nahi du –

% 7,1eko beherakada izan dela, eta, horrenbestez, hemezortzi hiruhilekotan jarraian jaitsi 

dela. Hiruhileko artean, apiril-ekainarekin alderatuta, langabetuen beherakada –% 1,6koa 

izan da, 40.300 langabetu gutxiago. 

Prezioak eta ordainsariak 

CNTR-ren aurrerapenaren arabera, BPGa prezio arruntetan % 5,7ko urte arteko tasara igo da 
2025eko hirugarren aldian, hamarren bat bigarren hiruhilekoan erregistratutako hazkundearen 
gainetik (% 5,6) eta 1,3 puntu gutxiago 2024ko hiruhileko berean baino (% 7,0). 

Modu horretan, ekonomiako prezioen igoeraren erritmoa neurtzen duen BPGaren 

deflatore inplizitua % 2,8 gehitu da 2024ko hiruhileko beraren aldean; aurreko aldian baino 

hiru hamarren handiagoa da hori. Hiruhileko arteko tasan, gehikuntza % 0,7koa izan da. 

2025eko lehen bederatzi hilabeteetan, KPIak ibilbide nahiko irregularra izan du. Urtea 

hasieran, hau da, urtarrilean % 2,9 erregistratu zen, eta otsailean % 3,0ra igo zen. Gero, 

moteldu, eta maiatzean urteko balio txikienera iritsi zen (% 2,0). Udako hilabeteetan gora 

egiten hasi zen berriro, eta indizea % 3,0ra iritsi da irailean. 

Azpimarratzekoa da zer-nolako igoera handiak izan dituzten etxebizitzaren prezioek; 

zenbait hilabetez % 7tik gorakoak izan dira (iraila barne, % 7,1), eta otsailean, handiena 

(% 9,8). Elikagaien prezioetan gorakada txiki bat ikusten da, baina urrun jarraitzen dute 

2023an izandako igoera handietatik urte arteko % 16,6ra iritsi baitziren. Irailean % 2,4an 

daude. Era berean, garraioak ere gora egin du, eta martxotik ekainera 4 hilabetez jarraian 

prezioek behera egin ostean, irailean % 2,2ra heldu da. Azkenik, badirudi ostalaritzako eta 

jatetxeetako prezioen igoera % 4,0tik gorakoa izatera iritsi eta egonkortu egin dela (% 4,3 

irailean).   

Azpiko inflazioa —alde batera uzten ditu KPIaren elementu lurrunkorrenak—, martxoan 

% 2,0koa izan ondoren —zifrarik txikiena duela ia lau urtetik (2021eko azaroan, % 1,7)—, 

irailean % 2,4koa izan da. Indizearen balio hori aurtengo altuena da —urtarrilean, apirilean 

eta abuztuan ere datu horixe erregistratu zen—. 

 

 

Etorkizuna epe labur eta ertainera  

Espainiako ekonomiak udaberriko hilabeteetan izan duen bilakaera positiboaren ondorioz, 
Nazioarteko Diru Funtsak gorantz berrikusi ditu urte honetarako hazkunde-aurreikuspenak, 
urrian egindako Munduko Ekonomiaren Aurreikuspenei buruzko txostenean. Hala, Espainiako 

BPGak % 2,9 egingo du aurrera urte honen amaieran, uztailean argitaratutako 

aurreikuspenetan adierazitako baino lau hamarren gehiago. 

Horrela, Espainiak EBko hazkunde ekonomikoaren eragile izaten jarraitzen du, eta bere 

BPGa Estatu Batuetakoa (munduko lehenengo ekonomia) baino bederatzi hamarren hobea 

izango litzateke. Erakundeak Espainiako ekonomiari dagokionez egiten duen goranzko 

bigarren zuzenketa da, lau hamarrenekoa bakoitza (urtarrilean % 2,1 proiektatzen zuen); 

ekitaldi honetan zehar izaten ari den bilakaera positiboaren erakusgarri da hori. 

2026aren kasuan, aurreikuspenek gorantz berrikusi dira bi hamarren, eta, kalkuluen 

arabera, jarduerak % 2,0ko gorakada izango du, hazkunde-erritmo hain altuari eutsi 

diezaiokeen zalantzaren aurrean.  

Europako Batzordeak, udazkeneko aurreikuspen ekonomikoetan, espero du BPGaren hazkunde 
errealak indartsu jarraituko duela 2025ean (% 2,9), eta pixkanaka motelduko dela gero. 

Aurreikuspenen arabera, Espainiako BPGa % 2,9 haziko da 2025ean, eta barne-eskariak 

bultzatutako ekonomia izango duela, kontsumo pribatuari eusten dion lan-merkatuaren 

errendimendu sendoak babestua, bai eta inbertsioaren ekarpenak babestua ere. Aitzitik, 

esportazio garbiek BPGaren hazkundean eragin zertxobait negatiboa izango dutela uste da, 

esportazioen bilakaera ez hain positiboaren eta inportazioen hazkunde iraunkorraren 

ondorioz. 

2026ari dagokionez, jarduera ekonomikoa % 2,3ra arte moteltzea aurreikusten da, eta 

% 2,0ra arte 2027an. Aurreikuspenen arabera, barne-eskaria izango da hazkundearen 

eragile nagusia 2025-2027 aldian, batez ere kontsumo pribatuak eta inbertsioaren etekin 

positiboak bultzatuta. Barnealderako migrazio iraunkorreko testuinguru batean, 

kontsumitzaileen gastuaren kasuan, erosteko ahalmena hobetu egingo litzateke, eta 

enplegua, berriz, hazi. Sozietate ez-finantzarioen finantza-egoera onarekin, Suspertze eta 

Erresilientzia Plana etengabe ezartzearekin batera, kapital finkoaren eraketa gordinaren 

ekarpenari eutsiko litzaioke Aitzitik, esportazio garbiek zertxobait negatiboki eragingo diote 

hazkundeari 2025ean eta 2026an, esportazioen bilakaera ez hain positiboaren eta 

inportazioen hazkunde iraunkorraren ondorioz; 2027an, ordea, eragina positibo bihurtuko 

da, modu marjinalean. 

Arrisku nagusiak lotuta daude Espainiako merkataritza-bazkide nagusiek aurreikusi baino 

jarduera ekonomiko ahulago baten ondorioz egon daitezkeen zeharkako ondorioekin. 

Horrek eragin negatiboa izan dezake turismo-jardueraren bilakaeran, eta, hori dela eta, 

sektore pribatuak zuhurtziaz joka dezake aldi luze batez. Horrela, enpresen inbertsioa 

atzeratuko litzateke edo etxeetako aurrezki-tasa epe luzeko batezbesteko historikoaren 

oso gainetik mantenduko litzateke. Barne-mailan, migrazio-fluxuak aurreikusitakoa baino 

gehiago motelduko balira, lan-merkatuaren dinamismoak behera egin lezake, eta horrek 

aurreikuspen ez hain mesedegarriak ekarriko lituzke kontsumo pribaturako eta 

inbertsiorako.  

Lan-merkatuaren haritik, azken urteetako emaitza positiboek bere horretan jarraituko 

dutela aurreikusten da. Espero diren enplegu-irabaziak migrazio-sarrerei egotz dakizkieke 

nagusiki; izan ere, horien eraginez, biztanleria aktiboa nabarmen ari da handitzen eta 

enplegua sortzeko erritmoa azkartzen ari da. Horrela, langabezia-tasak beheranzko joerari 

eutsiko diola aurreikusten da, 2025ean % 10,4ra iritsita, eta 2026an eta 2027an, berriz, 

% 10,0tik behera. Maila horiek ez dira lortu hamar urte baino gehiagotan, baina EBko 

altuenen artean daude oraindik. 

Kontsumoko prezioen indize harmonizatuak neurtutako urte arteko inflazioak moteltzen 

jarraituko du, 2025ean % 2,6ra eta 2026an eta 2027an % 2,0ra iritsita, elikagaien eta, 

neurri txikiagoan, zerbitzuen prezioen murrizketak bultzatuta; horiek pixkanaka jaistea 

espero da, soldata errealen hazkunde motelagoarekin bat. Hala ere, soldata nominalen 

hazkundea 2025ean inflazio-tasaren gainetik mantentzea aurreikusten da, datozen bi 

urteetan errenta errealaren irabaziak apalduta. 

Azkenik, Batzordeak aurreikusten du administrazio publikoen defizitak behera egiten 

jarraituko duela, energiarekin lotutako neurriak eta, neurri txikiagoan, uholdeekin lotutako 

neurri puntualak pixkanaka ezabatzeari esker, baina interesen ordainketak eta defentsa-

gastuak handituko dira. Horrela, 2024an BPGaren % 3,2ra jaitsi ostean, 2025erako 

administrazio publikoen defizita % 2,5era jaitsiko dela aurreikusten da, eta 2026an 

BPGaren % 2,1era jaisten jarraituko duela. 

Ekonomia, Merkataritza eta Enpresa Ministerioak, joan den azaroan argitaratutako 

Espainiako ekonomiaren egoerari buruzko txostenean, agertoki makroekonomikoa eta 

aurreikuspen ekonomikoak eguneratu zituen 2028ra arte. Proiekzio makroekonomikoen 

koadro berriak Espainiako ekonomiaren bilakaera sendoa berresten du; izan ere, 

nazioarteko ziurgabetasunaren eta bazkide nagusien ahultasunaren testuinguruan, 

ekonomia garatuen artean BPGren aurrerapenaren buru da berriro ere. 

Eguneratze horretan, bi hamarren igo da, % 2,9raino, 2025erako hazkunde-aurreikuspena, 

% 2,2an mantendu da 2026koa, eta % 2,1ean 2027koa eta 2028koa. Horrela, Espainiaren 

eraginez Europako Batzordeak EBrako aurreikusten dituen hazkunde-aurreikuspenek 

nabarmen hobetzen jarraituko lukete (2025ean eta 2026an % 1,4 eta 2027an % 1,5). 

Espainiako Bankuak ere indarrean jarraitzen du iraileko proiekzioetan (Espainiako 

Ekonomiaren Hiruhileko Txostena), aurreko abagune-buletinean sartuta. Hala, 

aurreikuspenen arabera, % 2,6ko hazkundea izango du 2025ean (ekainekoarekin alderatuta 

bi hamarren handiagoa), % 1,8koa 2026an eta % 1,7koa 2027an (ekaineko datu berdina). 

Bestalde, uste da kontsumoko prezioen indize harmonizatuak neurtutako inflazioak 

moteltzen jarraituko duela hurrengo ekitaldietan (2025ean, % 2,5; 2026an, % 1,7 eta 

2027an % 2,4). 

Bestalde, Funcasek ere —think tanka da, ikerketa ekonomiko eta sozialari eta haren 

dibulgazioari eskainia— gorantz berrikusi ditu hazkunde-aurreikuspenak, urrian 

argitaratutako txostenean. Sei hamarren hobetu ditu, aurten % 2,9koa izateko, eta hiru 

hamarren 2026an, ekitaldia % 1,9an itxi arte. Hainbat faktorek azalduko lukete berrikuspen 

hori, besteak beste, Espainiako ekonomiak duen bultzada handiagoa eta, neurri txikiagoan, 

EBren eta AEBren arteko merkataritza-akordioa —aurreratutakoak baino muga-zerga 

txikiagoak ditu—. 

Hazkundea barne-eskaritik etorriko litzateke soilik, zeinaren barruan inbertsioak 

protagonismo handiagoa baitu. Eraikuntzako inbertsioaren hedapen-zikloa finkatzen joango 

da, eta Europako funtsen diru-jartze bizkorra ekipamendu-ondasunetan egindako 

inbertsioan islatuko da. 

Azkenik, 2026-2027rako kontua nolabait moteldu egingo dela aurreikusten da, batez ere 

alderdi hauen murrizketaren ondorioz: turismoa, inbertsio publikoa —Europako funtsak 

agortzen doazen heinean— eta kontsumo pribatuaren —indarra galtzen doan shock 

demografikoaren aurrean—. 

2025 2026

Nazioarteko finantzen analistak (NFA) 2,9 2,2

BBVA Research 3,0 2,3

CaixaBank Research 2,9 2,1

Espainiako Merkataritza Ganbera 2,9 1,9

Madrilgo Ekonomia Ikasketen Zentroa (CEEM-URJC) 2,9 2,1

Aurreikuspen ekonomikoaren Zentroa (CEPREDE-UAM) 2,8 2,2

CEOE 2,9 2,3

Ekonomia Taldea (Et) 2,9 2,3

EthiFinance Ratings 3,0 2,3

Funcas 2,9 1,9

Ekonomia Analistien Institutu Konplutensea (ICAE-UCM) 2,9 2,3

Ekonomia Ikasketen Institutua (IEE) 2,8 2,2

Intermoney 2,7 2,0

Mapfre Economics 2,9 1,9

Metyis 2,9 1,9

Oxford Economics 2,9 2,3

Repsol 2,9 2,0

Santander 2,8 2,0

Universidad Loyola Andalucía 2,8 2,4

ADOSTASUNA (BATEZ BESTEKOA) 2,9 2,1

Maximoa 3,0 2,4

Minimoa 2,7 1,9

Iturria: Funcas  (2025eko azaroa)

Espainiarako aurreikuspen ekonomikoak - 2025eko AZAROA
Urteko batezko besteko aldakuntza %

BPGd

EAE-KO EGOERA 

Euskal ekonomiak hamarren bat bizkortu du urte arteko hazkundea 2025eko hirugarren 
hiruhilekoan, eta erresilientzia indartu du egun pairatzen ari garen nazioarteko ingurune 
ekonomiko zalantzagarrian, eurogunearen eta Europar Batasunaren hazkundea gaindituta. 

Eustaten Hiruhilekoko Kontu Ekonomikoek (HKE) erakusten dutenez, Euskal Autonomia 

Erkidegoko BPGa zuzendu ondoren, % 2,3 hazi da urtetik urtera 2025eko uztailetik irailera 

artean, eta hamarren bat hobetu da urrian argitaratutako Hiruhilekoko Kontu Ekonomikoen 

Aurrerapenean emandako zenbatespenetan jasotako datuaren aldean. Barne Produktu 

Gordinaren hazkunde hori aurtengo apirila eta ekaina bitartean erregistratutakoa baino 

hamarren bat handiagoa ere bada. Horretara, argi geratzen da euskal ekonomiak udako 

hilabeteetan izan duen erresilientzia, ziurgabetasun handia eta nazioarteko ingurune 

ekonomiko eskasa ezaugarri dituen testuinguru batean ere bai. 

Hiruhilekoen arteko datuei erreparaturik, BPGa % 0,6 igo da hirugarren hiruhileko honetan, 

Espainia osoan erregistratutakoaren pareko tasa Espainiako Hiruhilekoko Kontabilitate 

Nazionalak (CNTR) emandako aurrerapenaren arabera eta hamarren bateko azelerazioa 

dakar (% 0,5) 2025eko bigarren aldiko hazkundearen aldean.  

Europar Batasuneko datuekin alderatuta, hirugarren hiruhilekoko urtetik urterako 

hazkundea 27koa (% 1,6) eta eurogunekoa (% 1,4) baino handiagoa izan da.  

Lurraldeka, Bizkaiak izan du urtetik urterako hazkunderik handiena (% 2,5), gero Arabak     

(% 2,3) eta azkenik Gipuzkoak (% 2,2). Gipuzkoako tasa EAEko batez bestekoa (% 2,3) baino 

pixka bat txikiagoa da. Aldi horretako hazkundearen urtetik urterako bilakaera ez dator bat 

bigarren hiruhilekoan izandakoarekin: Bizkaian eta Araban hazi egin dira aurreko 

hiruhilekoaren aldean; orduan, tasak % 2,2koa eta % 2,0koa izan ziren, hurrenez hurren, eta 

Gipuzkoan, berriz, pixka bat moteldu zen hazkundearen erritmoa, aurreko hiruhilekoko       

% 2,3tik % 2,2ra igaro baitzen.  

Hiruhilekoen artean, Bizkaiak heldu dio dinamismorik handienari, % 0,7ko hazkundea izan 

duela, erkidegoko batez bestekoa gainditurik. Araban, % 0,5 egin du gora eta Gipuzkoan      

% 0,4. 

Barne-eskaria 

 
Barne-eskariaren gorakadak eutsi dio Euskadiko udako jardueren hazkundeari, etxeetako 
kontsumoak eta enpresa-inbertsio bereziki dinamikoak bultzatuta. 

Azken kontsumoko gastua eta inbertsioa barruratzen dituen barne-eskaria % 3,2 hazi da 

urtetik urtera, BPGaren hazkundearen gainetik, eta horrek kanpoko sektorearen ekarpen 

negatiboa ekarri du hiruhileko honetan. 2024ko hirugarren hiruhilekoarekin alderatuta, 

barne-eskariaren bi osagai handiek hazkundea izan dute: azken kontsumoko gastua % 2,7 

hazi da eta kapitalaren eraketa gordina, aldiz, % 4,9. Aurreko hiruhilekoaren aldean, bi 

osagaiek ere aldeko joera erakutsi dute, % 0,9ko eta % 1,8ko igoera izan dutela, hurrenez 

hurren. 

Familien gastuak % 2,8 egin du gora urtetik urtera, apirilaren eta ekainaren artean baino 

hamarren bat gutxiago. Hala eta guztiz ere, hazkunde-erritmoa BPGaren erritmoaren 

gainetik dago, eta horrek adierazten du etxeetako eskaria jarduera ekonomikoaren eragile 

nagusietako bat dela oraindik ere. Beste alde batetik, administrazio publikoen gastua % 2,2 

handitu da, sektore publikoak barne-eskariari oratzeko daukan zeregina indarturik. 

Enpresen inbertsioak dinamismo bikaina erakutsi du hiruhileko honetan. Ekipo-ondasunen 

kapital finkoaren eraketa gordinaren datuek joera hori berresten dute, % 4,8 egin baitute 

gora, apirilaren eta ekainaren artean baino zortzi hamarren gehiago. Era berean, gainerako 

inbertsioan ere, non eraikuntzaren emaitzak sartzen diren, hazkundea % 4,9raino hazi zen, 

bigarren hiruhilekoan erregistratutako % 3,2ko hazkundearen aldean. 

Hiruhilekoen artean, igo egin dira familien kontsumoa (% 0,4), gastu publikoa ( % 2,7), ekipo-

ondasunetako kapital finkoaren eraketa (% 1,7) eta gainerako kapital finkoaren eraketak    

(% 1,8). 

Kanpo-eskaria 

Euskal kanpo-merkataritza moteldu egin da 2025eko hirugarren hiruhilekoan, eta ekarpen 
negatiboa ekarri dio BPGaren hazkundeari. Kanpoko salmenten jaitsiera esanguratsua izan da, 
batez ere, erkidegoz kanpoko merkatuetan, eta eragin nabarmena izan du sektore esportatzaile 
nagusietan.  

HKEren arabera, urteko bigarren hiruhilekoaren aldean, esportazioak % 2,3 jaitsi dira eta 

inportazioak, berriz % 1,5 beheratu. Bilakaera hori ez dator bat apirilaren eta ekainaren 

arteko emaitzekin, aldi horretan, hiruhilekoen arteko datuei erreparaturik, bi merkataritza-

fluxuak nabarmen hazi baitira, esportazioak % 2,6 eta inportazioak % 3,1. Joera horren 

alderanzketak adierazten digu kanpo-eskaria moteldu egin dela, eta horrek azaltzen du, 

hein batean, kanpo-sektoreak BPGaren hazkundeari egin dion ekarpen negatiboa. 

Merkataritzako Estatu Idazkaritzaren (SEC) datuen arabera, urteko hirugarren 

hiruhilekoan, kanpo-saldoak 106,10 milioi euroko superabita izan zuen. Estaldura-tasa, 

esportazioen eta inportazioen balioak alderatzen duen adierazlea, % 101,6ra iritsi da, 

2024an izandakoaren % 110,4aren azpitik, hau da esportazioen sektoreak dinamismo 

erlatibo txikiagoa izan du. 

Aldi berean, euskal esportazioen bilakaerak beheranzko joera darakutsa. SECen arabera, 

Euskadiren kanpoko salmentak % 9,9 jaitsi dira 2025eko uztailaren eta irailaren artean, 

2024ko hirugarren hiruhilekoan izandako % 0,7ko igoera txikiaren aldean. Jaitsiera horrek 

714,7 milioi euro txikiago ekarri ditu hirugarren hiruhilekoaren aldean. Hau da, 

esportaturiko guztizko bolumena 6.540,7 milioi eurokoa izan da. 

Lurraldeka, Bizkaia dugu EAEko esportatzaile nagusia, guztizkoaren % 37,8 biltzen baitu. 

Nolanahi ere, pisu erlatiboa galdu egin du aurreko urtearekin alderatuta (% 38,9), eta galera 

hori Gipuzkoaren mesedetan gertatu da. Urtetik urterako balioei erreparaturik, Bizkaiko 

esportazioak % 12,3 jaitsi dira, eta Gipuzkoakoek, aldiz, askoz ere galera apalagoa izan dute, 

-% 1,7koa hain zuzen. Araban izan da murrizketa handiena, % 16,0ko jaitsiera nabarmena. 

Euskadi osoan, helmugei erreparatuz gero, ikus dezakegu euskal esportazioen beherakada 

nabarmenagoa izan dela munduko gainerako lekuetara egindakoetan (Europar Batasunetik 

kanpoko merkatuak), % 12,1eko jaitsiera izan dela. Atzerakada hori handiagoa da Europar 

Batasunaren barruko erkidego barruko entregetan erregistratutakoa baino (-% 8,4); bada, 

Europar Batasuna da autonomia-erkidegoko merkataritza-bazkide nagusia. 

Herrialdeka aztertuta, 2025eko hirugarren hiruhilekoko esportazio-rankingean, Alemania 

dugu lehen postuan euskal salmenten helmuga nagusietan, guztizkoaren % 15,0 hartzen 

duela. Atzetik, oso gertutik, Frantzia dago, % 14,6 hartuta. Haietatik urrunago, sei 

herrialdetako taldea dago: Erresuma Batua (% 6,6), Italia (% 6,5), Estatu Batuak (% 5,8), 

Portugal (% 5,1), Herbehereak (% 4,4) eta Belgika (% 3,4). Zortzi herrialde horien artean 

metatzen da euskal esportazioen % 61,3.  

Euskal Autonomia Erkidegoko esportazioen egitura hiru kategoria nagusitan banatuta dago. 

Lehenik eta behin, ekipamenduko ondasunek jarraitzen dute buruan, 2.624,0 milioi euroko 

zenbatekoa dakarrela eta guztizkoaren % 40,1eko pisua izanik, nahiz eta aurtengo 

uztailaren eta irailaren artean % 1,7 jaitsi diren aurreko urteko aldi beraren aldean. Bigarren 

lekuan, erdi-manufakturak daude, kanpoko salmenten % 25,9 (1.691,4 milioi euro) direla, 

baina berriro ere nabarmen egin dute behera (-% 12,0), ondoz ondoko hiru hiruhilekotan 

behera egin ere. Automobilgintza hirugarren postuan dago, 1.080,6 milioi euroko 

zenbatekoa ekarrita eta % 16,5eko pisua duela; hiru sektore nagusien artean, urtetik 

urterako jaitsiera handiena izan duena da, -% 17,9koa, hain zuzen ere.  

Bestalde, produktu energetikoen esportazioak (halako produktuen esportazioa Bizkaian 

metatzen da ia-ia osorik, % 97,0 hartuta) esportazio guztien % 4,6 osatzen du. 

Nabarmentzekoa da hirugarren hiruhilekoan % 39,6ko beherakada handia izan dutela 

produktu energetikoek. 

Euskaditik egindako inportazioei dagokienez, % 2,1eko jaitsiera izan dute 2025eko 

hirugarren hiruhilekoan; horrela, emaitza negatiboa izan den bigarren hiruhilekoa izan da, 

ondoz ondoko lau hiruhilekotan izan den etengabeko hazkundeari azkena emanda. Balio 

absolutuetan, Euskal Autonomia Erkidegotik kanpoko erosketak 6.434,6 milioi eurokoak 

izan dira, hau da, aurreko urteko aldi berean baino 137,3 milioi gutxiagokoak.  

Eremu geografikoen arabera aztertuta, hirugarren hiruhilekoan, erkidego barruko 

erosketek % 1,0 egin dute behera, baina munduko gainerako lekuetatik etorritako 

erosketek (-% 3,2) baino jaitsiera txikiagoa izan dute. 

Euskal Autonomia Erkidegora iritsitako inportazioak Estatu osokoen % 6,0 izan dira 

hirugarren hiruhilekoan. Ehuneko hori txikiagoa da EAEko esportazioek Estatu osoan duten 

pisuarena baino (% 7,2). 

Eskaintza 

Euskal Estatistika Erakundearen arabera, eraikuntzaren sektorea izan da jarduera ekonomikoaren 
bultzatzaile nagusia 2025eko hirugarren hiruhilekoan, industria-sektorearen dinamismo-falta 
konpentsatu duelarik, azken sektoreak euskal ekoizpenaren hartzaile nagusi diren merkatuen 
ahuleziaren eraginpean jarraitzen baitu.  

Eskaintzaren ikuspegitik, balio erantsi gordinak goranzko bilakaera izan du, bai urtetik 

urtera, bai hiruhilekoen artean, sektore ekonomiko guztietan, lehen sektorean izan ezik. 

Industriak, eraikuntzak eta zerbitzuek bigarren hiruhilekoan izandako hazkundea baino 

handiagoa izan dute, eta erakutsi dute jarduera-erritmoak hoberantz egin duela 

orokorrean. Eraikuntza nabarmentzekoa da, bereziki, hiruhilekoko sektorerik 

dinamikoenetakoa delarik.  

Uztailaren eta irailaren artean, Industriako BPGa % 0,2 hazi da urtetik urtera, apirilaren eta 

ekainaren artean baino hamarren bat gehiago (% 0,1). Hiruhilekoei dagokienez, industria-

jarduerak % 0,4 egin du gora, eta susperraldia izan du aurreko hiruhilekoan izandako 

atzerakadaren (-% 0,3) ondotik. 

Aurreko hiruhilekoetan bezala, euskal industriak baldintzaturik segitzen du inguruko 

herrialde nagusietan sektoreak izan duen geldialdiaren eraginez, bereziki Alemanian, EAEko 

industria-esportazioen helmuga garrantzitsuenetakoa baita.  

Eraikuntzaren sektoreak dinamismo nabarmena erakutsi du uztailaren eta irailaren artean, 

% 5,0ko hazkundea izan duela, aurreko hiruhilekoan izan duen % 3,1eko balioaren aldean, 

puntu bat eta bederatzi hamarren hobetuta. Hiruhilekoan izandako % 2,3ko hazkundeak 

indartu du bultzada hori, apirilaren eta eta ekainaren artean izandako % 1,3koa baino 

handiagoa izanik, eta horrek hazkunde positiboa ekarri dio BPGari. 

Zerbitzuen sektorea indartsu dabil hirugarren hiruhilekoan, eta BPGaren hazkundean 

ekarpen handiena egin duen bigarren sektorea izan da. Urtetik urterako balio erantsia % 2,9 

igo da aurreko hiruhilekoaren aldean, % 0,6ko hazkundeak lagunduta. Zerbitzuen bilakaera 

positiboa hiru arlo nagusietan gertatu da. “Merkataritza, ostalaritza eta garraioa” izeneko 

arloan, % 3,5eko igoera izan da; “Higiezinak, jarduera profesionalak, zientifikoak eta 

teknikoak” deritzon arloak % 2,9koa; “Administrazio publikoa, hezkuntza, osasuna eta 

gizarte-zerbitzuak” deituriko arloan, % 2,1ekoa.  

Azkenik, lehen sektoreari doakionez, esan beharra dago pisu erlatibo txikia duela euskal 

ekonomian, eta % 1,5eko jaitsiera izan du urtetik urterako balioetan 2025eko hirugarren 

hiruhilekoan, bigarrenean izandako % 0,4ko jaitsieraren ondoren. Hiruhilekoen artean ere 

% 0,9 egin du behera, eta apiriletik ekainera % 0,2 igo da. 

Lan-merkatua 

 
Eustaten Hiruhilekoko Kontu Ekonomikoek diotenez, 2025eko hirugarren hiruhilekoan, enplegua, 
lanaldi osoko lanpostu baliokideen arabera neurtuta, % 1,4 hazi da urtetik urtera, aurreko 
hiruhilekoko tasa berari eutsita. Horrek esan nahi du duela urtebete baino 13.450 enplegu 

garbi gehiago sortu direla. Hiruhilekoei dagokienez, enpleguak sendo egin du aurrerantz,     

% 0,2ko hazkundea izan duela apiril-ekainen aldean.  

Industria, eraikuntza eta zerbitzuetan, enplegua hazi da 2024ko hirugarren hiruhilekoaren 

aldean. Industrian, lanpostuen sorrera ia berdina izan da, % 0,2ko balioa irabazita; beste bi 

sektore nagusiek, aldiz, hazkunde nabarmenagoa izan dute: eraikuntzan, enplegua % 2,0 

hazi da eta zerbitzuetan, berriz, % 1,7. Bestalde, balio absolutuetan garrantzi txikia duen 

lehen sektorea 2024ko hirugarren hiruhilekoan izandako mailari eutsi dio(% 0,0), 

hiruhilekoen artean, % 0,4ko galera izan badu ere. 

INEk eta Eustatek argitaratutako inkestetatik ateratako 2025eko hirugarren hiruhilekoko 

okupazio-datuek erakusten digutenez, bilakaera positiboa izan da euskal lan-merkatuan, 

urtetik urterako kopuruetan. Bi erakundeek nabarmendu dute langabezia-tasak behera egin 

duela Euskadin azken urtean. 

INEren Biztanleria Aktiboaren Inkestak (BAI) dioenez, Euskadiko okupazioa % 3,0 hazi da 

aurreko urteko aldi beraren aldean, hau da 29.400 enplegu gehiago daude, 1.001.100 

landun guztira. Hiruhilekoen artean, igoera % 0,6koa izan da (hots, 6.400 landun gehiago), 

aurreko urteko hirugarren hiruhilekoan izandako % 4,1eko jaitsiera handiaz bestela. 

Langabezia-tasak beheranzko bideari heldu dio, eta sei hamarren jaitsi da azken urtean,       

% 7,0raino. Erregistro horri esker, Euskal Autonomia Erkidegoa da Estatu osoko langabezia-

tasarik txikiena duen erkidegoa, Balear Uharteek bakarrik gainditzen dutela (% 5,8). Beste 

muturrean, Andaluzia dago, non langabezia-tasa Euskadikoaren bikoitza baino gehiago den 

(% 15,3). 

Eustaten BJA inkestak bat egiten du BAIren goranzko bilakaerarekin okupazioaren urte 

arteko aldakuntzaz denaz bezainbatean. 2025eko hirugarren hiruhilekoan, 1.006.300 

pertsona landun daude Euskal Autonomia Erkidegoan, hau da, aurreko urteko hiruhileko 

berean baino % 0,8 gehiago (8.400 landun gehiago). Joera positiboa aurrera doa, baina 

aurreko ekitaldietan baino intentsitate neurritsuagoz.  Hala eta guztiz ere, okupazioaren 

hiruhilekoen arteko bilakaera ez dator bat INEren emaitzekin. Hala, BJAk % 0,4ko jaitsiera 

zenbatetsi du, hau da, aurreko hiruhilekoan baino 4.100 landun gutxiago.  

Sektoreka aztertuta, BJAren arabera, biztanleria landunaren hazkunde orokorra erakusten 

du azterketak azken urtean: Eraikuntzan, % 4,2, industrian, % 1,2, zerbitzuetan, % 0,3 eta 

lehen sektorean, % 11,4. Nolanahi ere, aurreko hiruhilekoarekiko datuak aztertzean, 

dinamika mistoak antzematen zaizkio Euskadiko biztanleria landunari.  Zerbitzuen 

sektorean, 3.600 pertsona gutxiago daude (-% 0,5) eta eraikuntzan, 1.400 gutxiago (-% 2,3). 

Lehen sektorean, ordea, 600 pertsona gehiagok dihardu (% 6,5) eta industrian 300 

gehiagok (% 0,1). 

Okupazio-tasa, 16 eta 64 urte bitarteko pertsona landunen ehuneko gisa kalkulatuta adin 

horietako pertsona guztien aldean, zazpi hamarren jaitsi da aurreko hiruhilekoaren aldean, 

% 71,2raino. Tasa hori % 74,1era jaitsi da gizonen artean eta % 68,4ra emakumeen artean, 

aurreko hiruhilekoan baino hamarren bat eta 1,2 puntu gutxiago, hurrenez hurren. 

Lurralde historikoaren arabera, okupazio-tasarik altuena Gipuzkoak dauka, % 72,9koa, hain 

zuzen, aurreko hiruhilekoan baino zazpi hamarren gutxiago; bigarren tokian Araba dago,     

% 71,9 duela, zortzi hamarren jaitsi eta gero; azkenik, okupazio-tasa sei hamarren jaitsi da 

Bizkaian, % 70,0raino. 

Eustaten arabera, langabezia-tasak gora egin du apirilaren eta ekainaren artean, ehuneko 

1,1 puntuko hazkundea izan duela, eta % 6,8an zenbatetsi du, INEk kalkulatutako % 7,0ko 

balioaren azpitik. Sexuen arabera, azken hiru hilabeteetan, emakumezkoen langabezia-tasa 

1,2 puntu igo da, % 7,3raino, eta gizonezkoena puntu bat igo da, % 6,3raino. Hala ere, 

aurreko urteko aldi beraren aldean, langabezia-tasa % 7,2tik % 6,8ra jaitsi da, beheranzko 

bilakaerari eutsita. 

Zenbatespenen arabera, Euskadin 73.600 pertsona daude langabezian 2025eko hirugarren 

hiruhilekoan. Kopurua horrek 12.500 laguneko igoera nabaria adierazten du (% 20,5eko 

igoera), aurreko aldiarekin erkatuta. Hala ere, urtetik urterako bilakaeran, enplegurik ez 

duten pertsonen guztizkoak % 4,3ko jaitsiera izan du, 2024ko hirugarren hiruhilekoaren 

aldean. 

Lurraldeka, aurreko hiruhilekoaren aldean, hiru lurralde historikoetan hazi da langabeen 

kopurua. Bizkaian, 6.900 lagun gehiago izan dira (% 18,4), Araban, 3.400 gehiago (% 37,4) 

eta Gipuzkoan, 2.100 gehiago (% 14,4).  

2025eko hirugarren hiruhilekoan, Gizarte Segurantzako afiliazioen datuek iradokitzen 

dutenez, lan-merkatuaren urte-sasoiko hotzaldia gertatu da, urtetik urterako bilakaera 

positiboa eta hiruhilekoen arteko jaitsiera uztartuta.  

Aurtengo uztailaren eta irailaren artean, 1.016.121 lagun afiliatuta egon dira Gizarte 

Segurantzan Euskadin. Kopuru horrek milioitik gorako afiliazioari eusten dio 2023ko 

amaieratik. Dena dela, hiruhilekoen arteko murrizketa dakar, aurreko hiruhilekoan 

(1.027.387) erregistratutako seriea historikoaren markaren azpitik baitago. 



 

B i z k a i k o  F o r u  A l d u n d i a  
 

Urte arteko datuei dagokienez, hirugarren hiruhileko honetan erregistratutako afiliazioak   

% 1,0 igo dira aurreko urteko aldi beraren aldean, hau da, 10.349 afiliazio gehiago izan dira. 

Aldiz, aurreko hiruhilekoaren (apiriletik ekainera) aldean, afiliazioek % 1,1 egin dute behera, 

11.265 afiliazio gutxiago izan direla. 

Eskuragarri dauden azken datuen arabera, urrian gora egin du afiliazioen kopuruak iraileko 

datuekin alderatuta, 13.400 pertsona gehiago baitaude afiliatuta (% 1,3 gehiago). Bilakaera 

horrek bi hilabetez jarraian izan du hilabeteen arteko hazkundea. 

SEPEk kontabilizatu duen langabeziaren erregistroak hoberantz egin du 2025eko 

hirugarren hiruhilekoan 2024ko aldi berarekin alderatuta, nahiz eta Euskadin atzerakada 

erakusten duen enpleguaren sorrerari dagokionez hiruhilekoen arteko erkaketan. Urtetik 

urterako datuei gagozkiela, erregistratutako langabezia % 1,9 jaitsi da, hau da, 2024ko 

hirugarren hiruhilekoan baino 2.100 langabe gutxiago dago. Aurreko hiruhilekoarekin 

alderatuta, berriz, % 2,0ko hazkundea izan da, eta 2.100 pertsona gehiago inskribatu dira 

langabezia-zerrendetan.  

Eskuragarri dauden azken hileko datuak, hau da, urriko datuak aintzat hartuta, langabeen 

kopurua zertxobait hobetu da, berriro jaitsi baita, -% 0,8 urtetik urtera (duela urtebete 

baino 888 langabe gutxiago daude). Irailarekin alderatuta, berriz, % 0,6ko igoera izan da 

(640 langabe gehiago daude). Antzeko bilakaera jazo da Estatuan: urrian, % 6,1 jaitsi da 

langabeen kopurua 2024ko urriaren aldean, baina % 0,9 igo da 2025eko irailaren aldean. 

Prezioen deflatorea eta KPI 

Eustaten HKEen arabera, EAEko BPGd-a, prezio arruntetan, % 5,1 hazi da 2025eko 

hirugarren hiruhilekoan. 

BPG erreala (% 2,3) BPG izendatua baino neurri txikiagoan hazi dela kontuan hartuta, 

euskal ekonomiaren deflatore inplizitua % 2,7koa da, hau da, aurreko hiruhilekokoa baino bi 

hamarren handiagoa. 

Euskadiko inflazioa egonkortu da % 3,0ren inguruan, elikagaien eta etxebizitzen prezioek 
bultzatuta. 

Euskadiko inflazioaren bilakaerak beheranzko joera izan du 2024ko erdialdetik, urte 

horretako maiatzean % 3,9ko maximoa jo ondoren. Ordutik aurrera, urtetik urterako tasak 

neurrizko bilakaera izan du, eta 2025ean, mailarik apalena izan du maiatzean, % 2,4koa, hain 

zuzen. Geroago, udako hilabeteetan, apur bat igo da, uztailean % 3,0ko eta abuztuan              

% 2,8ko balioa izan duela; irailean, % 3,3ra iritsi zen.  

Hala eta guztiz ere, urteko lehen bederatzi hilabeteetako inflazio metatua % 1,8koa da. 

Datu horrek iradokitzen du iraileko urtetik urterako % 3,3ko gorakadaren zati handi bat 

aurreko ekitaldiko azken aldian erregistratu ziren prezioen ziozkoa dela. 

Irailean, Euskadiko inflazioa gorantz bultzatu zuten faktore nagusiak elikagaiak eta 

etxebizitza izan dira, eta neurri txikiagoan garraioa, tasa orokorrari % 3,0tik gora eraginez. 

Elikagaien prezioei dagokienez, erosketa-saskiaren kostua (elikagaiak eta alkoholik gabeko 

edariak) aurreko urteko hilabete berean erregistratutakoa baino % 3,4 handiagoa izan da, 

produktu freskoak nabarmen garestitu direlako. Produktuen araberako banakapenean, 

arrautzen (% 22,7) eta behi-haragiaren (% 18,6) prezioek izandako igoera nabarmendu 

behar dugu.  Kontrako aldean, jaitsiera nabarmenak izan dira olioetan eta koipeetan            (-

% 37,8) bai eta azukrean ere (-% 19,4).  

Beste alde batetik, etxebizitza, ur, elektrizitate, gas eta beste erregai batzuen arloak               

% 7,0ko hazkundea izan du, elektrizitatearen eta gasaren prezioen urtetik urterako 

beherakadak bultzatuta, nahiz eta handizkako merkatuak jaitsiera izan abuztuaren aldean.  

Garraioak ere gora egin du, % 2,5eraino, erregaiak aurreko urtean baino gutxiago merkatu 

baitira.  Jatetxe eta hotelen arloak, berriz, hazkunde-erritmo gogorra izan du, % 4,4koa, 

turismo-eskari handiak lagunduta.  

Aldakuntza neurritsuak izan dituzten arloetan, jantziak eta oinetakoak (% 1,3ko hazkundea) 

eta aisia eta kultura (tasa % 0,3raino jaitsi da) nabarmendu behar ditugu, oporraldiaren 

amaierarekin lotutako ohiko bilakaera delarik.  

Azpiko inflazioa (produktu energetikoen eta prestatu gabeko elikagaien prezioak aintzat 

hartzen ez dituena, indizea osatzen duten gairik  lurrunkorrenak baitira) urteko maximora 

iritsi da urtarrilean, % 2,9ko baliora, hain zuzen. Harrezkero, bilakaera irregularra izan du, 

gorabeherez betea, baina ez horrelako balio handiak berriro erregistratu. Irailean, tasa         

% 2,6koa izan da, eta oso egonkorra izan da, abuztuko datuaren aldean, hamarren bakarra 

besterik ez dela igo. 

Epe laburrerako aurreikuspenak 

Ekonomia, Lan eta Enplegu Sailak EAEko 2025eko eta 2026ko hazkunde-aurreikuspenak 
eguneratu ditu, Eustatek 2025eko bigarren hiruhilekoko Hiruhilekoko Kontu Ekonomikoak 
argitaratu ostean, haietan euskal ekonomiaren sendotasuna islatzen delarik. 

Mikel Torres lehendakariorde eta Ekonomia, Lan eta Enplegu sailburuak irailaren 30ean 

aurkeztu ditu 2025 eta 2026 urteetako aurreikuspen ekonomiko eguneratuak. Berrikuspen 

horrek hobetu egin ditu ekainean egindako kalkuluak, Euskadiko jarduera ekonomikoaren 

indar eta erresilientziaren erakusgarri.  



 

B i z k a i k o  F o r u  A l d u n d i a  
 

Ekonomia, Lan eta Enplegu Sailaren proiekzio berrien arabera, euskal ekonomia % 2,2 

haziko da 2025ean, ekainean aurreikusitako % 2,1 baino hamarren bat gehiago eta 2026an 

% 1,9, aurretik aurreikusitako % 1,7 baino bi hamarren gehiago. Datu horiek berresten dute 

Euskadik hazkunde-bilakaera sendo eta egonkorra duela, baita Europako ekonomia 

nagusien ziurgabetasunak eta motelaldiak eragindako nazioarteko testuinguruan ere. 

Hazkundearen eragile nagusia barne-eskaria izango da. Bereziki, etxeetako kontsumoak 

jarduera ekonomikoaren euskarri nagusia izaten jarraituko du, 2025ean, % 2,7ko 

hazkundea izango duela eta 2026an % 2,2koa. Dinamismo horren oinarri dira urteko 

bigarren hiruhilekoan izandako hazkunde handia, lan-merkatuaren bilakaera ona eta 

apurka-apurkako desinflazioa, alderdi horiek guztiek lagunduko baitute benetako soldatak 

hobetzen.  

Inbertsioak ere bilakaera positiboari eutsiko dio, 2025ean, % 3,1 haziko bide baita eta, 

2026an, % 2,3. Hala ere, kanpoko ziurgabetasunak, itxaropenen normalizazioak eta MRR 

funtsak (Berreskuratze eta Erresilientzia Mekanismoa) egikaritzearen amaierak eragindako 

bultzadaren galerak abiada moteldu dezakete 2026tik aurrera.  

Bestalde, kanpo-sektorearen aurreikuspenek iradokitzen dutenez, ekarpena negatiboa 

izango da, -0,3koa 2025ean eta -0,2 puntukoa 2026an, erritmo motelagoa darabilten 

nazioarteko eta Europako merkataritzaren ildotik, bereziki euskal industriari eragiten diola, 

batik bat, inbertsio-ondasunetan eta automobil-sektorearen balio-kateetako posizioan. 

Neurri batean, inportazioen hazkundeak azaltzen ditu kopuru horiek, barne-eskariaren 

sendotasunak bultzatuta. Euskal esportazioei dagokienez, % 2,0tik gorako hazkundea 

aurreikusi da 2025ean, eta ia % 3,0koa 2026an. Balio horiek azken bi urteetakoak baino 

hobeak dira, nahiz eta serie historikokoak baino nabarmen txikiagoak izan. 

Sektoreka jorratuta, zerbitzuak izango ditugu EAEko ekonomiaren eragile nagusiak 

2025ean eta 2026an, % 2,7ko eta % 2,1eko hazkunde-tasa izango dutela, hurrenez hurren. 

Eraikuntzak goranzko bilakaerari eutsiko dio, % 2,5 igoko baita 2025ean eta % 2,0 2026an, 

finantza-baldintza hobeak eta egoitza-eskariaren irmotasuna oinarritzat hartuta. Bestalde, 

kanpoko eskariaren ahultzeak eragina izango du industrian, eta gertaera horrek arloaren 

hazkundea mugatuko du. Hala eta guztiz ere, pentsatzekoa da, 2026an, sektoreak 

hazkundearen joerari berrekingo diola, kanpoko merkatuen hobekuntzari loturik, 2025ean, 

urtetik urterako % 0,4ko igoera txikia eta, 2026an, % 1,6ko hazkunde sendoa izango baitu. 

Lan-merkatuari dagokionez, lanaldi osoko lanpostu baliokideetan neurtuta, 2025ean             

% 1,4ko igoera eta 2026an % 1,1eko hazkundea aurreikusita daude, hau da, 14.000 eta 

11.000 lanpostu inguru sortuko dira, hurrenez hurren. Bilakaera horrek, landunen 

hazkundearen antzeko dinamikarekin batera, ahalbidetuko du langabezia-tasak behera 

egiten segi dezan, 2025ean % 6,4koa eta 2026an % 6,3koa izango litzatekeela, batez beste, 

eta, horrela, 2008tik izandako langabezia-tasarik txikiena izango litzateke. 

BIZKAIKO EGOERA 

Euskal ekonomia osoa bezala, Bizkaiko jarduerak tinko dirau, ekitaldi honen hasieratik testuinguru 
ekonomiko globalaren inguruan dagoen ziurgabetasuna gorabehera. Bizkaia da, hain zuzen ere, 
EAEn..gehien..hazten..den..lurraldea. 
 

Horrela, bada, 2025eko uztailetik irailera lurraldearen BPG % 2,5 hazi zen urte batetik 

bestera, eta bigarren hiruhilekoan, berriz, % 2,2. Hirugarren hiruhileko honetan, Bizkaia da 

nagusi Euskadiko hazkundean, Arabako   ( % 2,3) eta Gipuzkoako ( % 2,2) datuak gaindituta. 

 

Hiruhilekoen arteko datuetan Bizkaiko ekonomiaren hazkundea % 0,7 izan da, urteko 

bigarren..hiruhilekoan..baino..bihamarren..gehiago. 

 

Era berean, Eustaten arabera, 2025eko hirugarren hiruhilekoan, Bizkaiko prezio arrunteko 

BPG 13.201,9 milioi eurora iritsi zen, urte arteko % 5,1eko igoerarekin, Gipuzkoako               

% 4,9aren gainetik eta Arabako datuaren berdin-berdinarekin. 

Ekoizpena 

Eskaintzaren ikuspegitik, lurraldeko ekonomiaren aurrerakada zerbitzuen eta eraikuntzaren 
portaera onean oinarritzen da oraindik ere, bi-biak hazkundearen eragile baitira, Europako 
ekonomien bilakaera txarrak trabaturik jarraitzen duen industriaren aldean, ekonomia horiek 
baitira, hain zuzen ere, hemengo ekoizpenaren hartzaile nagusiak. 

Nolanahi ere, industria-sektorea 2024ko bigarren hiruhilekotik erakusten ari zen datu txarrak 

gorabehera, aurtengo uztailaren eta irailaren artean, gorantz egin du eta badirudi hazkunde 

handia izango duela, baina gorakada datozen hilabeteetan berretsi beharko litzateke, EBko 

ekonomiek beren jarduera suspertzeko izango duten gaitasunaren arabera, jarduera horrek 

AEBko Gobernuak abiarazi duen muga-zergen politikaren eragin larria jasan duelarik. 

Bizkaiko behin-behineko Industria Produkzioaren Indizeak (IPI), urtaroen eta egutegiaren 

ondorioak zuzenduta, 2025eko hirugarren hiruhilekoan bost hiruhileko jarraituko ibilbide 

negatiboa zuzentzea lortu du, eta % 0,9ko urte arteko aurrerapena izan du 2024ko hiruhileko 

berarekin alderatuta. Aurtengo lehen bi hiruhilekoetan, indizeak -% 1,0 eta -% 1,9 egin du 

behera, hurrenez hurren. 

Aurtengo uztailaren eta irailaren artean, IPIk Bizkaian izan duen emaitza ona indize orokorra 

osatzen duten bi sektore nagusietan gertatu da: energia-ekoizpena % 1,5 hazi da, eta lurraldeko 

manufaktura-industria indartsua % 0,8; aurreko bi hiruhilekoetan, berriz, -% 2,9 eta -% 2,2 jaitsi 

zen, bost hiruhileko gorriz metatu dituela. Bestalde, erauzketa-industriak garrantzi erlatibo 

txikia du Bizkaian, eta urtetik urtera -% 4,7 galdu du. 

Urrian eskuragarri dauden azken datuek gorakada erakusten dute, urte arteko % 6,8ko 

hazkundearekin. Aurrerapen horren arrazoia da energia-produkzioa % 31,5 hazi dela eta 

manufaktura-industria % 5,5. Hala ere, erauzketa-industriak atzera egiten jarraitzen du,                  

-%16,4ko jaitsierarekin. 

Industrian, Gizarte Segurantzako afiliazioen hazkunde-erritmoa etengabea da lurraldean, nahiz 

eta dezelerazioa nabari den udaberriko hilabeteen aldean. Uztailetik irailera, hileko azken 

egunean dauden afiliatu guztien hiruhilekoko batez bestekoa kontuan hartuta, 73.418 afiliazio 

ditugu. Urtetik urterako hazkundea % 0,7koa izan da; horrek argiro erakusten du bere 

dinamismoa zerbitzuena eta eraikuntzarena baino txikiagoa izan dela. Urteko bigarren 

hiruhilekoarekin alderatuta, ia-ia ez da aldaketarik egon. 



  
B i z k a i k o  F o r u  A l d u n d i a  

Arloka aztertuta, urtetik urterako balioei erreparaturik, 2025eko uztailetik irailera, 

manufaktura-jardueretako afiliazioak igo egin dira (% 0,6), langile gehien enplegatzen dituztenak 

direla aintzat hartuta (industriako afiliazio guztien % 92,4), bai eta ur- eta energia-

ekoizpenekoak eta erauzketa-jardueretakoak ere, % 1,7ko aurrerapena izan dela.  

Urrian, hileko azken eguneko afiliatuen guztizko kopurua kontuan hartuta, ikusten da sektoreko 

afiliazioek gora egiten jarraitzen dutela, urtetik urterako hazkundea % 1,1ekoa izan dela, 

2024ko urriko balioaren aldean. 

Lan-merkatuaren inguruko inkestei doakienez, Estatistikako Institutu Nazionalaren Biztanleria 

Aktiboaren Inkestak (BAI) dioenez, 2025eko hirugarren hiruhilekoan, Bizkaiko 99.600 pertsona 

ari dira lanean industrian, eta urtetik urterako igoera nabarmena izan da, % 32,4koa, 2024ko aldi 

beraren aldean. BJAk (biztanleria jardueraren arabera) aldiz, sektoreko biztanleria landunaren 

beherakada erakusten digu, urtetik urterako -% 0,9, hain zuzen, ondoz ondoko bi hiruhilekotan 

gorantz egin eta gero. Industrian, guztira, 84.100 pertsona lan egiten daude (duela urtebete 

baino 800 gutxiago). 

Aldi horretan, eraikuntzak izan duen bilakaera onaren ondorioz, lurraldeko jardueraren 

eragileetako bat bihurtu da, zerbitzuen sektorearekin batera. 

Eraikuntzaren sektoreaz denaz bezainbatean, Seopanek (Eraikuntza Enpresen eta Azpiegituren 

Emakidadunen Elkartea) adierazi du, Bizkaian, lizitazio ofiziala 296,5 milioi eurokoa izan dela 

2025eko uztailetik irailera, eta urtetik urterako hazkunde handia izan dela aldi horretan,               

% 59,9koa, 2024. urtean izan zen 185,5 milioiko zenbatekoaren aldean, orduan ere % 53,5 igo 

zela. Lizitazioaren osagai nagusia, hots, obra zibila, igo egin da hiruhilekoan, eta aldi horretan 

lizitatutako guztizkoaren % 81,5 da, % 237,8 hazi delarik. Eraikinak, aldiz, -% 51,8 beheratu da, 

ondoz ondoko bi hiruhilekotan gorriz ageri dela. 

Erakunde-sektoreka aztertuta, toki-administrazioak bultzatutakoek eutsi diote lizitazioen 

hazkundeari, lizitazio guztien % 85,4 baitira, urtetik urterako balioetan, % 153,4 gora egin 

dutela. Lizitatutako obrak, aldiz, behera egin du, bai autonomia-erkidegoko administrazioak 

(guztizkoaren % 13,1), -50,4% jaitsi da, bai administrazio zentralak bultzatutakoak (lizitazioen     

% 1,5 baino ez), eta -% 37,0 jaitsi da. 

Eraikuntzako enplegu-adierazleek aldeztu dute okupazioak sektorean izan duen goranzko 

ibilbidea, hazkundea izan baitu aurreko ekitaldiarekin alderatuta; hala eta guztiz ere, lan-

merkatuko inkestek emaitza kontrajarriak ematen dituzte aurreko hiruhilekoarekin alderatuta. 

Horrela, hilabete bakoitzeko azken eguneko batez bestekoa erreferentziatzat hartuta, 2025eko 

uztailetik irailera Bizkaian eraikuntzan lan egin zuten pertsonen Gizarte Segurantzako afiliazioek 

% 2,4ko igoera izan zuten urtetik urterako balioetan, 2024ko hiruhileko berean izandako              

% 1,4ko igoera baino puntu bat gehiago, baina aurreko hiruhilekoan izan zen % 2,6 baino 

txikiagoa. 

Lan-merkatuaren inguruko inkestei gagozkiela, inkestok bat datoz enpleguaren bilakaerari 

dagokionez, 2024ko hiruhileko beraren aldean, baina bestelakoak dira hiruhilekoen artean. 

Estatistikako Institutu Nazionalaren Biztanleria Aktiboaren Inkestaren datuen arabera, 

eraikuntzako okupazioak % 1,3 egin du gora urtetik urterako balioan, eta ondoz ondoko bi 

hiruhilekotan hazi bada ere, apiriletik ekainera izan duen % 29,5etik oso urrun dago. Eustaten 

BJAren arabera, eraikuntzan ere igo da okupazioa, % 5,2, hain zuzen. Hala ere, hiruhilekoen 

arteko datuetan, INEk -% 7,2ko jaitsiera izan du bigarren hiruhilekoaren aldean, eta BJAk, berriz, 

% 4,5eko igoera. 

Eustaten Zerbitzuen Koiuntura Indizearen (ZKI) arabera, zerbitzuen sektoreak (handizkakoa, 

txikizkakoa eta ibilgailuen salmenta eta konponketa) eta sektoreko gainerako jarduerek (Beste 

zerbitzu batzuk epigrafean bilduta) emaitza onak izan dituzte 2025eko hirugarren hiruhilekoan. 

Horrela, uztailetik irailera, kopuru konstanteetan eta desestazionalizatuetan, Bizkaiko 

merkataritza % 1,8 hazi zen 2024ko aldi beraren aldean, eta aurreko hiruhilekoan ez zuen 

inolako aldaketarik izan (% 0,0). Zerbitzuek ere gora egin dute, neurri handiagoan, % 3,5, hain 

zuzen, urtetik urterako balioa kontuan harturik. Hirugarren hiruhilekoan, bai merkataritzak bai 

zerbitzuek izan dute 2025eko hiru hiruhilekoetako urtetik urterako hazkunderik handiena. 

Aurreko hiruhilekoaren aldean, bi sektoreak hazi egin dira, % 1,2 merkataritza eta % 1,8 

zerbitzuen sektorea. 

Merkataritza dela eta, 2024ko aldi beraren aldean, motordun ibilgailuen salmenta eta 

konponketa dugu gehien hazi den osagaia, % 15,0 gora eginda urtetik urterakoan, eta horrela, bi 

hiruhilekotan izan du gorakada, lehen hiruhilekoan, -% 0,1eko jaitsiera txikia izan eta gero. 

Txikizkako merkataritzaren salmenta ere, neurri txikiagoan bada ere, hazi egin da, eta % 3,3ra 

iritsi da urtetik urterako balioan, aurreko hiruhilekoan izan zuen % 3,5ekoaren bi hamarren 

azpitik, baina puntu erdi gorago urtarrilaren eta martxoaren artean izan zuen % 2,8aren gainetik. 

Handizkako merkataritzari lotutako salmentak -% 0,6ko jaitsiera izan du, eta gorriz ageri zaigu 

ondoz ondoko 3 hiruhilekotan. Beste zerbitzu batzuen atalean, urtetik urterako balioei 

erreparaturik, epigrafe guztietan emaitza positiboak izan dira, informazioa eta komunikazioak 

izan ezik, sektore horiek -% 1,9 egin baitute behera. Gainerakoek sendo egin dute aurrera: 

ostalaritzak % 2,7, jarduera administratiboek eta zerbitzu osagarriek % 1,2, jarduera profesional, 

zientifiko eta teknikoek % 4,4, eta garraioak eta biltegiratzeak    % 7,9. 

Balio arruntetan eta datu desestazionalizatuak erabiliz, Bizkaiko urtetik urterako ZKI indizea bat 

dator prezio konstanteen indizeak iradokitako bilakaerarekin, eta emaitza positiboak erakutsi 

ditu bi osagaietan. Horrela, % 3,0ko igoera gertatu da merkataritzan eta % 6,2koa beste 

zerbitzuetan. 

2025eko hirugarren hiruhilekoan, Bizkaiko zerbitzuetako enplegatuei dagokienez, sektoreko 

okupazioa neurtzen duen indizea % 0,5 igo da urtetik urtera, bai balio gordinetan, bai datu 

desestazionalizatuetan. 

2025eko hirugarren hiruhilekoan, Bizkaiko zerbitzuetan Gizarte Segurantzako afiliazioen batez 

besteko balioa 379.708koa izan da, eta % 1,4ko igoera izan du urtetik urtera. Sektoreko 

afiliazioak urtetik urtera hazten ari dira 2021eko bigarren hiruhilekotik aurrera, eta jarduera-

sektorea da afiliatu gehien dituena. Hala ere, afiliazioen kopurua -%1,7 jaitsi da aurreko 

hiruhilekoaren aldean, eta 6.374 afiliazio gutxiago izan dira. 

Hirugarren sektoreko jarduera-arloen arabera, 2025eko uztailetik irailera, afiliazioak handitu 

dira urtetik urterako balioan, informazioa eta komunikazioak arloan izan ezik (-% 0,8). Gainerako 

arloetan, afiliazioen hazkundea aldakorra izan da: higiezinen jarduerak (% 0,2), arte- eta jolas-

jarduerak (% 3,0), merkataritza, ibilgailuen konponketa, garraioak eta ostalaritza (% 0,7), 

jarduera profesionalak, zientifikoak eta teknikoak (% 3,7), administrazio publikoa, hezkuntza eta 

osasuna (% 1,5), finantza- eta aseguru-jarduerak (% 2,8), zerbitzu osagarriak (% 2,2) eta beste 

zerbitzu batzuk (% 0,7). 

INEren Biztanleria Aktiboaren Inkestak dioenez, zerbitzuen sektoreko okupazioa -% 5,6 jaitsi da 

urtetik urtera, eta -% 5,5eko jaitsiera izan du hiruhilekotik hiruhilekora. Beste alde batetik, 

Eustaten BJAren arabera, enpleguaren urtetik urterako hazkundea %1,0 izan da, baina BAIrekin 

bat dator hiruhilekoen arteko datuetan, kasu honetan, -% 0,7ko jaitsiera adierazita. 

Barne-eskaria 

Atzera egiten jarraitzen duen kanpo-sektorearen aurrean, barne-eskaria sendoa da eta Bizkaiko 
ekonomiaren eragingailua izaten segitzen du urteko hirugarren hiruhileko honetan. 

2025eko hirugarren hiruhilekoan, Eustaten Txikizkako Merkataritzaren Indize Orokorrak, 

egutegiaren ondorioak zuzenduta eta prezio konstanteetan, erakusten du txikizkako 

merkataritza bizkortu egin dela ekitaldi honetako erdialdeko hiruhilekoetan, urtetik urterako 

hazkunde handienak izan dituzten bi hiruhileko jarraian kateatuta. Hala, Bizkaiko kontsumoak     

% 3,7 egin du gora urtetik urterako balioetan uztailetik irailera, aurreko hiruhilekoan izan zuen   

% 3,3 baino lau hamarren gehiago, baina urtebete lehenago izan zuen % 4,3 baino sei hamarren 

gutxiago. Hortik aurrera, hozten hasi zen, eta horrela iraun zuen bi hiruhilekotan, aurtengo 

apirilaren eta ekainaren artean izandako susperraldia etorri arte. 

Kontsumoak gora egin du gainerako ondasunetan, % 3,2, aurreko hiruhilekoan izan zen % 4,4tik 

urrun. Elikadurak hobera egin du aurreko hiruhilekoko datuen aldean, % 3,7 hazi baita, 

udaberriko hiletan izan zuen % 1,4ko balioaren oso gainetik. Erregaien salmentak ere gora egin 

du, % 9,0, baina apirilaren eta ekainaren artean erregistratu zen % 14,7eko balioaren oso azpitik 

dago. Erregaien kasuan, datu positiboak garrantzi berezia du; izan ere, ondoz ondoko lau 

hiruhilekotan behera egin ondoren, urtetik urterako igoerak izan ditu bi hiruhilekotan jarraian. 

Prezio konstanteetan gertatzen den bezala, Txikizkako Merkataritzaren Indize Orokorrak, 

kopuru  arruntetan emanda, aurrerapen handiagoa erakusten du urtetik urtera; izan ere, 

hiruhilekoko prezioek duela urtebeteko aldi berdinarekin erkatuta izan duten gorakada kontuan 

hartuta ere, egiazta daiteke kontsumoaren hazkundea gertatu dela lurraldean. Horrela, indizeak 

apiriletik ekainera izan duen urtetik urterako hazkundea % 4,1ekoa izan da, eta hirugarren 

hiruhilekoan sei hamarren hobetu da, % 4,7raino. Kontsumoaren hazkundea Arabakoa (% 6,3) 

baino txikiagoa eta Gipuzkoakoa (% 3,7) baino handiagoa izan da. 

2025eko uztailaren eta irailaren artean, eta 2024ko hirugarren hiruhilekoarekin alderatuta, 

prezio arruntetan eta termino zuzenduetan, indizearen osagai guztiak hazi dira; hala, elikadurak 

eta txikizkako merkataritzak neurri berean egin dute gora, % 4,6. Automobilgintzarako erregaien 

kontsumoak, berriz, aurrerapen handiagoa izan du, % 6,4koa, eta puntu bat hobetu da bigarren 

hiruhilekoan izan zuen % 5,4ko balioaren aldean. 

Higiezinen merkatuari dagokionez, Estatistikako Institutu Nazionalaren datuen arabera, 2023ko 

ekitaldi okerraren ondotik, etxebizitzen salerosketak urte arteko jaitsierak izan zituen Bizkaian 

ekitaldiko lau hiruhilekoetan, eta urtea itxi zuen -% 17,9ko jaitsiera izanda, baina eragiketak 

2024an suspertu ziren, urtearen guztizkoan % 16,3ko hazkundea erregistratu dela. Goranzko 

bilakaera horrek badirau 2025ean, nahiz eta hirugarren hiruhilekoan gorakada nabarmen 

moteldu den. Horrela, 2025. urtearen hasieran, etxebizitzen transakzioa goraka hasi zen; 

urtarriletik martxora % 31,2 igo ziren eragiketak eta bigarren hiruhilekoan % 24,3. Hala eta 

guztiz ere, uztailetik irailera, salerosketen hazkundea gelditu egin da, eta hazkundea txiki-txikia 

izan da, % 0,2koa baino ez urtetik urtera. Eragiketen hotzaldi hori etxebizitza berrien 

salerosketaren jaitsierak eragin du,-% 18,8 jaitsi baita; erabilitako etxebizitzak, aldiz, eragiketa 

guztien % 80,7 hartu du, eta gora egin duen arren, azken bost hiruhilekoetako aurrerapenik 

txikiena izan du (% 6,1), 2024ko hirugarren hiruhilekotik izan dituen bi digituko igoeretatik 

urrun. 

Lurraldeko turismoak emaitza bikainak izaten jarraitu du balio absolutuetan 2025eko udan, eta 

balioetan bat datoz bai INEk bai Eustatek egindako inkestak, urtetik urterako hazkundeak 

erakusten dituztela sarrerei nahiz ostatu-gauei dagokienez. Bi inkestek adierazten dutenez, 

atzerriko bisitariak dira lurraldeko turismo-jardueraren aurrerapenari eusten diotenak. 

INEren Hotelen Okupazioari buruzko Inkestaren arabera (OHI), Bizkaiko hoteletan ostatu hartu 

duten bidaiariak % 2,4 areagotu dira urtetik urtera 2025eko hirugarren hiruhilekoan. Balio 

absolutuetan, horrek esan nahi du 12.766 pertsona gehiago etorri direla 2024ko aldi 

berdinarekin alderatuta, eta guztira 553.266 bisitari izan direla uztailaren eta irailaren artean. 

Hirugarren hiruhileko honetako gorakada % 3,7tik beherakoa da Euskal Autonomia Erkidego 

osoan, eta Espainiako ekonomiak izandako % 2,1etik gorakoa. 

Bidaiarien etorrerarekin batera, ostatu-gauak % 3,9 areagotu dira, bigarren aldiz jarraian, kasu 

honetan, atzerritarrek egindakoen ondorioz (% 8,3); espainiarrek egindakoek, berriz, -% 1,4 

galdu dute, udaberriko hilabeteetan % 7,5 igo eta gero. 

Eustaten Establezimendu Turistiko Hartzaileen Inkestak (ETHI) emandako datuak bat datoz 

INEk zenbatetsitakoen bilakaerarekin. Hala, inkestak dioenez, 2025eko uztailetik irailera 

Bizkaian sartu ziren bidaiarien kopurua % 5,7 hazi zen urtetik urtera, 551.306ra iritsita, 2024ko 

udan baino ia 29.700 gehiago. Sarreren datuak 2019ko udakoekin alderatuta (pandemiaren 

aurreko azken udakoekin), % 15,3ko igoera izan da, 73.140 sarrera gehiagorekin. 

Eustatek dioenez, ostatu-gauen kopuruak ere gora egin du hirugarren hiruhilekoan, % 4,2 

urtetik urterakoan, atzerriko turistek emandako gauek % 8,4 egin baitute gora; espainiarrek 

egindakoek, berriz, -% 0,7 galdu dute. 

Eustaten arabera, Bizkaiko batez besteko egonaldia 2 egunekoa izan da hirugarren hiruhileko 

honetan, Gipuzkoakoa (2,2) eta Arabakoa (2,1) baino txikiagoa. 

 

Beste alde batetik, nekazaritza-turismoko establezimenduetan, bidaiarien sarrerak % 4,9 egin du 

gora udako hilabeteetan, eta bi hiruhilekotan jarraian izan da positiboa, apiriletik ekainera            

% 24,1 hazi eta gero. Igoera hori gertatu da atzerriko bisitarien kopuruak % 21,2 gora egin 

duelako, Estatuko gainerako lurraldeetako bisitarien kopurua -% 2,6 jaitsi baita. Ostatu-gauen 

kopurua ere hazi da, % 2,6, hain zuzen, 2024ko uztail-irailetakoaren aldean. Orobat, esan behar 

da establezimendu horietako batez besteko egonaldia 2,9 egunekoa izan dela 2025eko 

hirugarren hiruhilekoan. 

Ibilgailuen matrikulazioari dagokionez, % 21,5eko hazkundea izan da, uztailaren eta irailaren 

artean, ondoz ondoko bost hiruhilekotan hazkundea gertatu dela urtetik urterako balioetan. 

Horrela, udako hilabeteetan, 4.165 ibilgailu matrikulatu dira guztira, 2024ko aldi berean baino 

737 gehiago. Gorakada hori Arabakoa (% 27,1) baino txikiagoa da eta Gipuzkoakoa (% 16,2) 

baino handiagoa da. Eusko Jaurlaritzak martxotik hona ibilgailu zaharrak gutxiago kutsatzen 

duten ibilgailuez aldatzeko martxan jarri dituen laguntzek bultzada nabarmena eman diote 

turismoen salerosketari aurtengo bigarren hiruhilekotik aurrera; izan ere, urtetik urterako 

matrikulazioen hazkundea % 28,2koa izan da, hots, azken bost hiruhilekoetan izan den 

hazkunderik handiena. 

Zama-ibilgailuen matrikulazioek ere datu positiboak eman dituzte, eta urtetik urterako % 13,2ko 

aurrerakada izan dute. Ondoz ondoko bi hiruhilekotan hazi dira urtetik urterako balioetan, 

urtearen hasieran, urtarriletik martxora -% 2,8ko jaitsiera izan ondoren. Kopuru absolutuetan, 

2025eko hirugarren hiruhilekoan, 78 zama-ibilgailu gehiago matrikulatu dira aurreko ekitaldiko 

aldi berean baino. 

Kanpoko eskaria 

Estatu Batuetako Gobernuak ezarritako muga-zergen politika berriak, Bizkaiko esportazioen 
ekonomia hartzaileen hotzaldiak eta ingurune ekonomiko globalaren inguruko ziurgabetasun-
giroak eragin oso kaltegarria izaten jarraitzen dute lurraldeko kanpo-merkataritzan. Bizkaiko 
esportazioen emaitza txarrek iraun egin dute aurtengo uztailetik irailera, eta kanpoko 
salmentetan, jaitsierak gertatu dira ondoz ondoko lau hiruhilekotan, urtetik urterako datuak 
aztertuta. Balio absolutuetan, hirugarren hiruhileko honetako esportazioen bolumena (2.472,8 

milioi euro) txikiena da 2020ko azken hiruhilekotik (2.013,1 milioi euro) hona, hau da, 

pandemiak munduko merkataritza-trukeen gainbehera eragin zuenetik. 

 
Merkataritzako Estatu Idazkaritzak adierazi duenez, Bizkaiko esportazioek, urtea urtarrilaren 

eta martxoaren artean -% 6,6ko urte arteko jaitsiera izanda hasi ondoren, beherakada areagotu 

zuten udaberrian (-% 14,9), eta hirugarren hiruhilekoan zertxobait leundu, -% 12,3ko jaitsiera 

izan zela. Balio absolutuetan, Bizkaitik kanpora egindako salmentak 2.472,8 milioi eurokoak izan 

dira, 2024ko aldi berdinean baino 346,2 milioi gutxiago. 

 

Ekitaldi honetan izandako jaitsiera garrantzitsua gorabehera, esportazioek pandemiak eraso 

zigun aurreko ekitaldiko aldi berean erregistratutakoak baino handiagoak izaten jarraitzen dute, 

2019ko hirugarren hiruhilekoan (aldi homogeneoa) baino 201,2 milioi euro gehiago.  

 

Beste bi lurralde historikoetan, Arabako beherakada -% 16,0koa izan da uztailetik irailera, eta 

Gipuzkoakoa  -% 1,7koa. Horrela, EAEko esportazioen batez bestekoak -% 9,9 egin du behera. 

Estatu osoan ere behera egin dute esportazioek, proportzio txikiagoan bada ere: -% 0,6. 

 

Helmugei dagokienez, hirugarren hiruhilekoan, erkidego barruko entregek behera egin dute,        

-% 10,6, eta, proportzio handiagoan, munduko gainerako lekuetarako esportazioek (-% 15,3). 

 

Aurtengo hirugarren hiruhilekoan, erdi-manufakturek (Bizkaiko salmenten guztizkoan, pisurik 

handiena duen arloa da, guztizkoaren % 32,1) -% 12,5eko beherakada izan dute, eta ondoz 

ondoko laugarren hiruhilekoa izan da zenbaki gorritan. Ibilgailuetako osagaien arloak, kuotaren 

% 12,5 duela, garrantziaren araberako hirugarren arloa da, eta -% 5,0 galdu du urtetik urterako 

balioetan. Hala, okerrera egin du bilakaeran, ondoz ondoko zazpi hiruhilekotan erregistro 

negatiboak izan baititu. Ekipamenduko ondasunen salmentak lasaitua eman dio Bizkaiko kanpo-

merkatuari. Ekipamendu-ondasunena bigarren azpisektorea da garrantziaren arabera, 

esportazio guztien % 29,1 duela. Hala, bigarren hiruhilekoan -% 16,5 izan ondotik, suspertu egin 

da, eta % 2,0ko aurrerapena izan du urtetik urtera. Elikadura-produktuen arloak ere 

(esportazioen % 8,7) erregistro bikaina izan du, % 52,7 egin baitu gora. Azkenik, lurraldeko 

esportazioetan garrantzi handia duten produktu energetikoek (esportazio guztien ia % 12,0) ez 

dute gora egitea lortu, eta -% 40,3 galdu dute urtetik urterako baturan.   

 

2025eko hirugarren hiruhilekoan, ohi bezala, Frantzia da Bizkaiko esportazioen helmuga 

nagusia, % 14,6ko kuotarekin. Ondoren, Alemania (% 12,6), Herbehereak (% 8,6), Erresuma 

Batua eta Italia (% 7,8), Belgika (% 6,0) eta Estatu Batuak (% 5,8) datoz. Zazpi herrialde horiek 

Bizkaiko esportazioen % 63,2 hartu dute. 

2025eko hirugarren hiruhilekoan, lurraldeko kanpoko sektoreak hazkunde txikiagoa izan du 

helmuga nagusietako batzuek urte arteko terminoetan izan dituzten salmenten jaitsieretan, hala 

nola: Frantzia (-% 28,0), Erresuma Batua (-% 14,0), Belgika (-% 47,4) eta Estatu Batuak (-% 23,5). 

Aitzitik, salmenta handitu da Herbehereetan (% 4,2), Alemanian (% 0,5) eta Italian ( % 35,3). 

 

Esportazioek bezala, Bizkaiko inportazioek ere behera egin dute 2025eko uztailetik irailera 

bitartean (-% 5,3). Horrela, ondoz ondoko hiru hiruhilekotan beheratu dira, urtarriletik martxora 

-% 3,8ko beherakada eta bigarren hiruhilekoan -% 17,8ko beherakada izan ondoren. Gipuzkoan, 

aldiz, inportazioak % 1,9 hazi dira eta Araban   % 2,3. Estatuan ere gora egin dute, % 4,1. 

 

 Uztailaren eta irailaren artean, erkidego barruko eskuratzeek -% 6,6 egin dute behera, eta 

munduko gainerakoek  ere jaitsiera izan dute, baina bi puntu gutxiago (-% 4,6). 

 

Inportazioen guztizkoan, bi partida nagusiek emaitza negatiboak izan dituzte: produktu 

energetikoen kanpoko erosketek (guztizkoaren % 39,0 inguru) -% 13,6 egin dute behera, eta 

erdi-manufakturek, % 24,9ko kuota dutela, -% 2,0 egin dute behera. 

 

Garrantzizko gainerako produktuen artean, gora egin du ekipamenduko ondasunen arloak 

(inportazio guztien    % 17,0), eta % 10,7 igo da 2025eko hirugarren hiruhilekoan. Era berean, 

elikadura-produktuek gora egin dute (kanpoko erosketa guztien % 8,5), % 20,0, hain zuzen ere. 

 

Inportazioen jatorriaren arabera, eskuratze energetikoak bakarrik kontuan hartuz gero, 

2025eko hirugarren hiruhilekoan hiru herrialdek erosi dituzte produktu energetiko guztien ia    

% 60,0 gure lurraldean:  Brasilek % 20,3, Estatu Batuek % 19,6 eta Mexikok % 18,6. Gainerako 

energia-hornitzaileak distantzia handira daude hiru horietatik: Uruguai (% 8,0), Senegal (% 6,1), 

Libia (% 5,7), Kazakhstan (% 4,2) eta Irak (% 3,1). Aurreko urteetan produktu energetikoen 

hornitzaile nagusia zen Errusiak % 2,4 baino ez du hornitzen orain, Ukrainaren inbasioa dela eta 

hartutako neurrien zioz.  

 

Produktu energetikoak kontuan hartu barik, Bizkaiko lau hornitzaile nagusiak Txina (% 10,7), 

Alemania (% 10,3), Irlanda (% 10,1) eta Frantzia (% 7,0) dira. 

Uztailetik irailera, Bizkaiko merkataritza-balantza negatiboa da, lurraldeko ekonomian ohikoa 

den bezala, 2020ko azken hiruhilekoan eta 2021eko lehenengoan izan ezik. Merkataritza-

defizita igo egin da eta -1.075,8 milioi eurokoa da, aurreko hiruhilekoan baino 414,9 milioi euro 

gehiago. Inportazioak esportazioak baino handiagoak dira eta, gainera, hazi egin dira, baina 

esportazioek behera egin dute bigarren hiruhilekoaren aldean. 2024ko hirugarren 

hiruhilekoaren aldean, merkataritza-defizitak ere gora egin du, % 16,1, hain zuzen. 

Energiako merkataritza-balantzak, Bizkaian beti negatiboa denak, Petronorren inportazioen 

ondorioz, % 1,8 igo du saldo negatiboa 2025eko uztailaren eta irailaren artean, urtetik urterako 

balioetan. Energiaz kanpoko merkataritza-balantza positiboa da 2007tik, eta 2025eko 

hirugarren hiruhilekoan -% 91,9 jaitsi da; 2024ko aldi berean, -% 33,0 jaitsi zen.   

Lan-merkatua 

Lurraldeko enpleguaren adierazleek adierazten dute Bizkaian lanpostuak sortzeko prozesuak 
jarraitzen duela, nahiz eta Bizkaiko ekonomia testuinguru zailean mugitzen den, batez ere bere 
industria-sektore handiak bizi dituen arazoengatik. Hala eta guztiz ere, hiruhilekoko datuek 
erakusten dute Bizkaiko lan-merkatuaren dinamismoa moteldu dela. 

Eustaten HKEen arabera, Bizkaiko ekonomian lanaldi osoko lanpostu baliokideak 502.128ra igo 

dira 2025eko hirugarren hiruhilekoan, urteko bigarren hiruhilekoan baino 1.339 enplegu 

gehiago, hiruhileko arteko % 0,3ko aurrerapenarekin. 

 
2024ko hirugarren hiruhilekoarekin alderatuta, Bizkaiko ekonomiak 7.606 enplegu 

berreskuratu ditu urte batean, eta urte arteko igoera % 1,5ekoa izan da. 

 

INEk eta Eustatek argitaratutako inkesten arabera, lurralde horretan langabetuen kopuruak 

behera egin du urte batetik bestera; aurreko hiruhilekoaren aldean, aldiz, datuak kontrajarriak 

dira. 

 
Eustaten BJAren arabera, Bizkaian, 2025eko uztailetik irailera, biztanleria aktiboa % 0,7 igo da 

2024ko aldi beraren aldean, eta % 0,9 aurreko hiruhilekoaren aldean. Aldi berean, biztanleria 

landuna % 0,9 hazi da urtetik urterakoan eta -% 0,4 galdu du hiruhilekoen artean. Aurrekoaren 

ondorioz, langabeen kopurua -% 2,0 murriztu da 2024ko hirugarren hiruhilekoaren aldean (900 

langabe gutxiago). Aitzitik, hiruhilekoko datuetan, langabeen kopurua % 18,4 igo da apiril-

ekainen aldean (6.900 langabe gehiago). Hala, Bizkaiko langabezia-tasa % 7,9koa da, eta 1,2 

puntu igo da aurreko hiruhilekoaren aldean (% 6,7), baina duela urtebete izan zen % 8,1eko 

balioaren aldean, hobera egin du, bi hamarren. Langabezia-tasa EAEko batez bestekoa (% 6,8) 

baino 1,1 puntu handiagoa da. 

 

Generoaren arabera, bigarren hiruhilekoari dagokionez, enpleguan izandako beherakada gizonei 

nahiz emakumeei eragin die, hiruhilekoen artean, langabeen kopurua % 8,9 eta % 29,3 igo baita, 

hurrenez hurren. Gizonen langabezia-tasa puntu erdi igo da, % 7,2raino, eta emakumeena bi 

puntu, % 8,7raino. Alderaketa 2024ko hirugarren hiruhilekoarekin eginez gero, gizonen 

langabezia-tasa ez zen aldatuko, baina emakumeena, berriz, lau hamarren hobetuko zen, 2024ko 

uztailetik irailera % 9,1ekoa izan baitzen. 

INEren Biztanleria Aktiboaren Inkestak biztanleria aktiboari eta langabeei buruz egindako 

estimazioak ez datoz bat Eustatek emandakoekin, eta, BJAn ez bezala, langabeen kopuruak ere 

behera egin du aurreko hiruhilekoaren aldean. 

Biztanleria aktiboak behera egin du, bai urtetik urterako datuetan (-% 0,4), bai hiruhilekoetan 

artekoetan (-% 1,9). 2024ko hirugarren hiruhilekoarekin alderatuta, biztanleria landuna % 0,6 

hazi da eta -% 2,0 jaitsi da aurtengo bigarren hiruhilekoaren aldean. Datu horien arabera, 

biztanleria langabeak -% 11,7 egin du behera urtetik urtera (duela urtebete baino 5.400 

pertsona gutxiago daude enplegurik gabe) eta -% 0,7 hiruhilekoen artean (aurreko hiruhilekoan 

baino 300 langabe gutxiago daude). 

Langabezia-tasa % 7,2koa da, BJAn kalkulatutakoa baino zazpi hamarren txikiagoa eta EAEko 

batez bestekoa   (% 7,0) baino bi hamarren handiagoa.  

Gizarte Segurantzari buruzko 2025eko hirugarren hiruhilekoko datuek adierazten digute 
Eustaten BJAk adierazitakoaren antzeko bilakaera izan duela enpleguak, 2024ko aldi berarekin 
alderatuta, afiliazioek gora egiten jarraitu dute, baina jaitsi egin dira aurtengo bigarren 
hiruhilekoarekin alderatuta. 

Horrela, uztailaren eta irailaren artean, afiliazioak % 1,2 hazi dira urtetik urterako bilakaeran. 

Hala ere, aurreko hiruhilekoarekin alderatuta, afiliazioak -% 1,4 jaitsi dira, urte bakoitzeko 

hirugarren hiruhilekoetan ohikoa den bezala, besteak beste, hezkuntzaren sektorean kontratuak 

bukatzen direlako. 

Irailean hartutako urteko batez besteko balio metatuetan, 513.284 pertsona zenbatu dira 

afiliazioetan, hau da, % 1,3ko igoera izan dute afiliatuek 2024ko aldi berarekin alderatuta. Duela 

urtebete baino 6.478 afiliazio gehiago daude. 

Urriko azken datuen arabera, aurreko hilaren aldean % 1,4 igo da (7.156 afiliazio gehiago), eta 

aurrera egiten jarraitzen du 2024ko urriko datuen aldean (% 1,3ko hazkundea urtetik urtera). 

BJAren eta Gizarte Segurantzako afiliazioen datuen antzera, Estatuko Enplegu Zerbitzu 

Publikoak (SEPE) adierazi du biztanleria langabeak behera egin duela urtetik urtera, eta gora 

egin duela aurtengo bigarren hiruhilekoarekin alderatuta. 

Aurtengo uztailaren eta irailaren artean, 60.400 pertsona daude enplegu-bulegoetan izena 

emanda, duela urtebete baino 1.500 gutxiago (-% 2,4ko jaitsiera urtetik urtera) eta aurreko 

hiruhilekoan baino 1.400 gehiago (% 2,3ko igoera). Langabeen urtetik urterako jaitsiera Euskal 

Autonomia Erkidego osoan izan dena baino handiagoa da (-% 1,9), eta Estatuan, berriz, 

beherakada handiagoa izan da (-% 5,8). 

Erregistratutako langabeziak behera egin du lurraldeko jarduera-sektore guztietan aurtengo 

hirugarren hiruhilekoan: industrian -% 0,3, eraikuntzan -% 8,6, zerbitzuetan -% 2,1 eta 

nekazaritzan -% 3,2. Ondoz ondoko bigarren hiruhilekoan, langabeziak ere behera egin du 

aurreko enplegurik gabe izena eman dutenen artean,  -% 2,5. 

Urrian, irailaren aldean, langabeen kopuruak % 1,0 egin du gora (600 langabe gehiago), eta 

guztira 60.900 langabetu daude. 2024ko urriaren aldean, behera egin du erregistratutako 

langabeen kopuruak, eta hamar hilabetez jarraian behera egin du urtetik urtera, -% 0,6 jaitsita 

(duela urtebete baino 400 langabe gutxiago daude). 

Ekonomiaren finantzaketa eta sozietateen demografía 

 
Europako Banku Zentralak urrian argitaratutako banku-maileguei buruzko inkestan adierazi 
duenez, euroguneko kreditu-erakundeek emandako datuen arabera, enpresei emandako maileguei 
edo kreditu-lerroei aplikatutako onarpen-irizpideak zertxobait gogortu dira aurtengo hirugarren 
hiruhilekoan. 

Familiei etxebizitza erosteko maileguak emateko irizpideak ez dira aldatu (% 0,0ko portzentaje 

garbia), nahiz eta euroguneko erakundeek bigarren hiruhilekoan irizpideak apur bat lasaitzea 

aurreikusita zuten. Beste alde batetik, etxeetako maileguei kontsumorako eta beste helburu 

batzuetarako  aplikatu zaizkien irizpideak neurriz gogortu dira, lehendik iragarri bezala,                 

% 5,0eko portzentaje garbian. 

Enpresentzako maileguei dagokienez, emateko irizpideak termino garbietan gogortu dira 

hirugarren hiruhilekoan, bigarrenean ia aldaketarik ez dutela izan. Bilakaera hori ustekabekoa 

izan da, aurreko inkestan, erakundeek aurreratu baitzuten egonkor jarraituko zutela. 

Aurreikuspen ekonomikoekin lotutako arriskuen pertzepzioak gogorrarazi ditu kreditua 

onartzeko irizpideak. Finantza-erakundeek adierazi dute ziurgabetasun geopolitiko handiak eta 

merkataritza-arriskuek justifikatu egiten dutela sektoreen edo enpresen arteko diskriminazioa 

mailegu berriak ematerakoan, eta hainbat erakundek adierazi dute jarraipen- eta analisi-lanak 

areagotu dituztela. 

2025eko laugarren hiruhilekoari begira, kreditu-erakundeek espero dute enpresei maileguak 

emateko irizpideak ia-ia ez aldatzea, etxebizitza erosteko maileguen kasuan, pixka bat gogortzea 

eta kontsumorako kredituetan, gogortzen jarraitzea. 

Aurreko Koiuntura Buletinean adierazi zen bezala, finantza-erakundeek 2025eko ekainaren 

azken egunera arte emandako kreditu biziak (eskuragarri dagoen eta metatuta dagoen azken 

datua) % 1,9 hazi dira urtetik urtera Bizkaian (2024ko aldi berean, -% 2,0 jaitsi ziren). Hala 

berean, Estatuan eta EAE osoan gora egin dute, eta kredituak, hurrenez hurren, % 2,0ko eta           

% 1,0ko hazkundea izan du. 

Aurrekoaz gain, banku-gordailuek 2024an izan zuten susperraldiaren ondoren, urteko azken 

hiru hiruhilekoetan hazkundea izan zutela urtetik urterako balioetan, bai eta 2025eko lehen 

hiruhilekoan ere (% 2,9ko gorakada), apiriletik ekainera berriz ere -% 0,8ko jaitsiera erregistratu 

zen urtetik urtera; bilakaera horrek joera-aldaketa iragarri dezake. 

Higiezinen inguruko eragiketek 2024ko lehen hiruhilekotik izandako bultzadak oraindik ere 

eragina dauka Bizkaian sinatutako hipoteken kopuruan, 2025eko uztailaren eta irailaren artean, 

% 36,7ko hazkundea izan baitute urtetik urtera (2024ko aldi berean, % 19,6 egin zuten gora), 

eta urtebete lehenago baino 1.356 gehiago sinatu dira. Eragiketetan esleitutako zenbatekoa ere 

nabarmen igo da, urtetik urterako % 40,9 (2024ko aldi berean baino 246 milioi euro gehiago). 

Merkataritza-sozietateak eratzeari dagokionez, Bizkaian, 2025eko hirugarren hiruhilekoan, 438 

enpresa sortu dira, aurrekoan baino 125 gutxiago eta duela urtebete baino 34 gehiago, hau da, 

% 8,4ko gehikuntza izan da urtetik urtera. Horrela, enpresen kopuruak gora egin du ondoz 

ondoko bigarren hiruhilekoan, urtarriletik martxora izandako -% 1,2ko jaitsieraren ondotik. 

Harpidetutako kapitala, berriz, % 32,8 hazi da, eta urte batean, 22,9 milioi eurotik 30,4 milioi 

eurora igaro da. 

Bestalde, 2025eko uztailetik irailera kapitala handitu zuten sozietateen kopurua % 8,3 hazi da, 

eta handitze-eragiketa horietan harpidetutako kapitala, berriz, % 141,2 igo da. 

Azkenik, aldi horretan desegindako sozietateen kopurua % 7,4 hazi da urtetik urtera, eta duela 

urtebete baino 10 gehiago desagertu dira. Horrela, desegiten diren enpresen kopurua ere 

handitu egin da ondoz ondoko bi hiruhilekotan. 

Prezioen deflatorea eta KPI  

HKEren datuen arabera, Bizkaiko prezio arrunteko BPGa 13.201,9 milioi eurokoa izan da 

2025eko hirugarren hiruhilekoan, duela urtebete baino 645,9 milioi gehiago, hau da, urte arteko 

% 5,1eko aurrerapena. Bolumenean BPGren hazkunde zenbatetsia % 2,5 izan dela kontuan 

hartuta, hiruhilekoan prezioen deflaktorea % 2,6 izan dela ikus daiteke. 

Bizkaiko KPIaren urtetik urterako aldakuntza-tasa % 3,2koa izan da irailean, 2024ko hil bereko 
prezioen balioarekin alderatuta. Horrek puntu erdiko beste gorakada bat ekarri du abuztuko 
datuaren aldean, eta 2025eko urtetik urterako prezioen baliorik altuena izan du, urtarrilean 
kontabilizatutako % 3,4ko baliotik. 

Indizean pisu handiena duten eta prezioen igoerari modu erabakigarriagoan lagundu dioten 

arloen artean, honako hauek daude: etxebizitza, % 6,2ko igoera (abuztuko datua baino bederatzi 

hamarren gehiago); elikadura, % 3,1eko igoera (aurreko hilean baino bi hamarren gehiago); eta 

garraioak, hirugarren hilabetez jarraian, % 2,7ko hazkundea. 

Indizearen igoera orokorrean, garrantzi handia izan du elektrizitatea, gasa eta beste erregai 

batzuk biltzen dituen arloan izandako prezioen igoerak. Arlo hori % 12,1 igo da iazko abuztuko 

datuekin alderatuta, eta apirilaren 28ko itzalaldiak izan zituen ondorioek eragin dute, hala nola 

sistema indartzeko egindako gastuak eta kontsumitzaileei prezioa erabiliz egotzi zaizkienak. 

2025eko irailera arte erregistratutako hitzarmenen negoziazio kolektiboak, 2025ean ondorio 

ekonomikoak izan dituenak, 127.005 pertsonari eragiten die Bizkaian (abuztuan baino % 0,4 

gehiagori), eta % 5,61 igo da soldata lurraldean (% 4,25 EAEn eta % 3,50 Estatuan). 

Epe laburreko aurreikuspenak 

Bizkaiko ekonomiak aurrera egiten jarraitzen du ekitaldi honetako hirugarren hiruhilekoan, baita 
EAEko batez bestekoaren gainetik ere, aldi horretan aurrerapen handiena egin duen lurralde 
historikoa baita. Barne-eskaria da oraindik jardueraren motorra, lan-merkatuaren sendotasunak 
eta..soldata-igoerek..lagunduta. 
 
Eusko Jaurlaritzako Ekonomia eta Plangintza Zuzendaritzak, oraingoz, ez ditu aldatu urrian 

egindako aurreikuspen makroekonomikoak, eta, hala, EAE osorako BPGren % 2,2ko hazkundea 

aurreikusten du 2025erako, hau da, hiru hamarren jaitsi da 2024an kontabilizatutako igoeraren 

aldean (% 2,5eko igoera). Bizkaiko BPGren hazkundea ez litzateke EAE osorako 

zenbatetsitakotik oso urrun egon behar, kontuan hartzen badugu lurraldeko ekonomia 

Euskadiko..ekonomia..osoaren..%50..baino..zertxobait..gehiago..dela. 

 

Aurreko Abagunearen Buletinean adierazi zen bezala, lurraldearen ekonomiak arrisku 

iraunkorrei egin beharko die aurre, hala nola lehengaien eta energiaren prezioari, soldata-

kostuei, profil kualifikatuen kontratazioari eta alderdi politiko eta sozialei lotutako 

ziurgabetasunari. 

 

 

 

 



 

B i z k a i k o  F o r u  A l d u n d i a  
 

 

 

Urtetik urterako ald%

Iturria

2024 2025 2024 2025 2024 2025

BPG BOLUMINA Eustat/INE III Hiruhilekoa 3,0 2,2 2,7 2,2 3,4 3,0

BPG NOMINALA Eustat/INE III Hiruhilekoa 6,1 4,8 5,8 4,8 6,6 5,5

EKOIZPENA

-I.E.I. Orokorra zuzenduta Eustat/INE Urt.-iraila -0,5 -0,7 -0,7 -1,1 0,2 1,1

-Landunak Guztira INE III Hiruhilekoa 1,6 1,0 0,4 0,6 2,2 2,6

-Landunak Guztira Eustat III Hiruhilekoa 0,9 1,4 1,8 1,2 -- --

-Gizarte Segurantzako Afiliatuak G. Segurantza Urt.-iraila 1,7 1,3 1,6 1,0 2,5 2,3

INDUSTRIA

-I.E.I. Ateratze Industriak zuzenduta Eustat/INE Urt.-iraila -21,8 -1,0 10,6 -5,8 -5,7 4,2

-I.E.I. Beste Manufakturak zuzenduta Eustat/INE Urt.-iraila 0,5 -1,5 -0,5 -1,2 0,9 0,5

-I.E.I. E.Elek., Gasa eta Ura zuzenduta Eustat/INE Urt.-iraila -7,5 3,4 -4,8 1,0 -2,0 4,3

-Landunak Industrian INE III Hiruhilekoa -7,2 17,8 -1,8 1,3 2,8 4,2

-Landunak Industrian Eustat III Hiruhilekoa 5,9 1,3 3,3 0,9 -- --

-E. Elek. kontsumoa Industrian Iberdrola Urt.-iraila 3,7 -17,2 1,6 -13,3 -- --

-E. Elek. kontsumoa Ind. Sid. Gabe Iberdrola Urt.-iraila 3,0 -19,4 0,8 -14,4 -- --

ERAIKINTZA

-Landunak Eraikintza INE III Hiruhilekoa -3,2 3,9 -11,8 4,7 5,3 4,2

-Landunak Eraikintza Eustat III Hiruhilekoa -3,5 2,8 -2,2 6,8 -- --

-En. Elek. kontsumoa Eraikintzan Iberdrola Urt.-iraila -5,3 7,9 -5,7 2,2 -- --

ZERBITZUEN SEKTOREA

-Bidaiarien Mugimendua INE Urt.-iraila 2,6 2,5 4,8 4,7 4,0 1,4

-Bidaiarien Mugimendua Eustat Urt.-iraila -0,3 7,5 2,8 3,3 -- --

-Gauak INE Urt.-iraila 2,1 4,1 4,2 7,5 5,0 0,7

-Gauak Eustat Urt.-iraila -0,5 7,0 3,5 3,9 -- --

-Landunak Zerbitzuetan INE III Hiruhilekoa 3,9 -2,2 2,1 0,0 2,0 2,2

-Landunak Zerbitzuetan Eustat III Hiruhilekoa 0,4 1,5 1,7 0,7 -- --

-En. Elek. kontsumoa Zerbitzuetan Iberdrola Urt.-iraila -22,2 -8,2 -21,3 -9,4 -- --

LAN MERKATUA

-Langabezia Tasa ** INE III Hiruhilekoa 8,1 7,2 7,6 7,0 11,2 10,5

-Langabezia Tasa ** Eustat III Hiruhilekoa 8,1 7,9 7,2 6,8 -- --

-Erregistratutako Langabezia SEPE Urt.-iraila 1,3 -2,5 0,7 -2,1 -4,9 -5,8 

-Erregistratutako Kolokazioak SEPE Urt.-iraila 3,5 2,7 -74,2 4,6 2,2 4,5

BARRU ESKARIA

-I.E.I. Kontsumo Ondasunak zuzenduta Eustat/INE Urt.-iraila -- -- -0,3 1,2 2,0 1,0

-Turismo-ibilgailuen matrikulazioa D.G. Tráfico Urt.-iraila 4,6 18,3 6,2 19,3 8,3 18,4

-E. Elek. kontsumoa Etxeetan Iberdrola Urt.-iraila 2,3 0,5 4,1 0,7 -- --

-I.E.I. Ekipamendu Ondasunak zuzend. Eustat/INE Urt.-iraila -- -- -0,8 -0,4 -0,6 0,1

-Zama-ibilgailuen matrikulazioa D.G. Tráfico Urt.-iraila -1,9 5,8 6,4 5,3 11,6 11,6

KANPOKO ESKARIA

Esportazioak Guztira S.E.Comercio Urt.-iraila -0,6 -11,5 -5,0 -3,6 -0,3 0,5

-Esp. ez energetikoak S.E.Comercio Urt.-iraila -6,1 -5,3 -7,1 -0,8 0,0 2,0

-Esp. E.E. Europar Batasuna S.E.Comercio Urt.-iraila -10,6 -3,7 -8,7 -1,3 -0,9 1,0

-Esp. E.E. munduko gainer. S.E.Comercio Urt.-iraila 2,0 -7,7 -4,3 0,0 1,4 3,7

Inportazioak Guztira S.E.Comercio Urt.-iraila -1,8 -9,3 -1,1 -1,7 -1,0 5,0

-Inp. ez energetikoak S.E.Comercio Urt.-iraila -5,9 1,4 -2,7 5,6 0,0 6,8

-Inp. E.E. Europar Batasuna S.E.Comercio Urt.-iraila -1,7 -5,7 -0,5 2,8 -1,1 5,8

-Inp. E.E. munduko gainerakoak S.E.Comercio Urt.-iraila -10,8 10,3 -6,4 10,9 1,3 7,9

PREZIO ETA SOLDATAK

-KPI INE Urt.-iraila 3,2 2,9 3,1 2,9 2,9 2,6

-PIIA INE Urt.-iraila -- -- -5,0 0,6 -4,8 1,7

-Itundutako soldata-igoera Mº de Empleo Urt.-iraila 3,4 5,6 3,7 4,3 3,0 3,5

EKONOMIAREN FINANTZAKETA

-Kredituak S. Egoiliarretan BdE II Hiruhilekoa -2,0 1,9 -3,4 1,0 -2,0 2,0

-Gordailuak S. Egoiliarretan BdE II Hiruhilekoa 0,9 1,0 1,0 0,4 4,1 4,8

* Tasa da, ez aldakuntza

Bizkaia Euskadi

Ekonomiaren Abagunearen Adierazkarien Laburpena

Epealdia

Espainia

Bizkaiko Abagune Ekonomikoaren Laburpen Grafikoa 

ABAGUNE FISKALA     

Espainiako Bankuak (BdE) aurtengo azaroan argitaratutako Finantza Egonkortasunari 

buruzko Txostenak (FET) adierazten duenez, udaberriko aurreko FETaz geroztik, AEBen 

eta beste herrialde batzuen arteko merkataritza-politikako akordioek finantza-sistemaren 

egonkortasunari begira zenbait arrisku murriztu dituzte. Hala ere, testuinguru geopolitiko 

eta makrofinantzarioak ziurgabetasun handia izaten jarraitzen du maila globalean. Era 

berean, finantza-merkatu globaletako balorazio altuak bat-batean zuzentzeko arriskuak 

bere horretan jarraitzen du. 

Testuinguru horretan, Espainiako finantza-sistemaren egonkortasunerako sektore 

garrantzitsuenek finantza-egoera egonkorra eta, oro har, aldekoa izan dute. Dena den, 

zorpetze publikoarekin lotutako ahuleziek bere horretan jarraitzen dute.  

Etxeetako errenten eta enpresen etekinen bilakaerari dagokionez, bilakaera positiboa izan 

dute Espainian aurtengo lehen seihilekoan, baina 2024ko epe berean izandako baino 

erritmo motelagoan. 

Errenten hazkundeak zorpetze-ratioak maila historikoki baxuetan mantentzen eta zorraren 

karga-ratioak murrizten lagundu du. Zorraren karga-ratioen beherakadari erreferentziako 

interes-tasen jaitsierak ere lagundu dio, nahiz eta iaz baino gutxiago jaitsi diren. Espero da 

zorpetze-ratioak eta zorraren karga-ratioak historikoki neurrizkoak diren mailetan ezartzea 

datozen urteetan. 

Sektore publikoari dagokionez, abagune fiskal onuragarri batek aukera emango du, 

ziurrenik, Espainian defizit publikoa berriro murrizteko 2025ean. Hala, BPG-aren % 2,5 

ingurukoa izango litzateke, 2024an baino zazpi hamarren gutxiago. Hurrengo bi urteetan, 

defizit txikixeagoa egotea aurreikusten da, BPG-aren % 2,3koa. Hala ere, zorpetze 

publikoaren ratioa gutxi murriztuko da, eta BPGaren % 100aren inguruan mantenduko da 

2027an. Zorpetze publiko handi samarra da, euroaren eremuaren batez bestekoa baino 

handiagoa, eta Espainiako ekonomian kalteberatasuna eragiten jarraituko du, balizko 

gorabehera kaltegarriei aurre egiteko gaitasun fiskala mugatzen baitu. 

Espainiako zorpetze publikoaren murrizketak, baita euroaren eremu osokoak ere, erronka 

garrantzitsuei aurre egin behar die. Bilakaera goranzko arriskuen mende dago, eta 

biztanleriaren zahartzearekin eta eraldaketa digitalerako, klima-aldaketarako eta 

defentsarako gastu-beharrekin lotuta.  

Banku-sektoreak ere finantza-egoerari dagokionez bilakaera ona izan zuen aurtengo 

urtarriletik ekainera. Bereziki, ondare garbiaren gaineko errentagarritasuna (ROE) maila 

altuetan mantendu zen, % 14,6ra iritsiz, eta aktiboaren gaineko errentagarritasuna (ROA) 

ere altua izan zen. Era berean, erakunde kotizatu nagusien hirugarren hiruhilekoko 

emaitzek maila altuetan jarraitu zuten. 

Higiezinen merkatuan, etxebizitzen prezioa eta salerosketen kopurua nabarmen hazi ziren 

2025eko lehen seihilekoan, baina aldi horretako azken hilabeteetan salerosketak moteldu 

egin ziren. 

Dinamika hedakor horiek eskariaren gorakada islatzen dute, hala nola biztanleriaren 

hazkundearen eta turismoaren gorakadaren faktoreen ondorioz, eta, prezioei begira, baita 

eskaintza erlatiboki zurrunagoa ere. Lehen seihilekoko 375.000 salerosketen gehienak 

(% 90 inguru) erabilitako etxebizitzenak izan ziren. Etxebizitza berrien ekoizpenak txikia 

izaten jarraitzen du termino historikoetan, eta eraikuntzaren sektoreak aurreko hedapen-

aldiekin alderatuta pisu txikiagoa du, eta, bereziki, 2008a baino lehenagoko higiezinen 

boom-arekin alderatuta.  

Etxebizitza-merkatuaren dinamismoarekin batera, higiezin-kreditua handitzen ari da, eta 

gorakada nabarmenak izan dira etxebizitza erosteko eragiketa berrietan.  

Hala, prezioen goranzko bilakaeraren testuingurua zera da: ikuspegi historikoa kontuan 

hartuta, eraikuntza-jarduera ahula da, familien zorpetzea txikia da, higiezin-kreditua 

neurritsua da eta kreditu-emakidako estandarrek ez dute erlaxazio-zantzu esanguratsurik. 

Azkenik, arriskuei dagokienez, tentsio geopolitikoek finantza-egonkortasunerako arrisku-

iturri nabarmena izaten jarraitzen dute. Nazioarteko harreman ekonomikoei eta gatazka 

militarrei loturiko ziurgabetasunak ere eragiten du. AEBk beste herrialde batzuekin 

egindako akordioek, eta, bereziki, EBrekin egindakoek, merkataritza-politikei buruzko 

ziurgabetasuna murrizten lagundu dute. Mundu-mailan, Txinak eta AEBk sinatutako behin-

behineko akordioa distentsio-elementu garrantzitsua izan da. 

Argitaratutako azken datuen arabera, urtarriletik irailera bitarteko estatuaren zerga-

bilketa, lurralde-administrazioei egotz dakiekeen partaidetza barne, 225.748 milioikoa da, 

% 10,1eko igoerarekin 2024ko aldi berarekin alderatuta, zuzeneko zergapetzearen 

(% 11,4) eta, askoz ere neurri txikiagoan, zeharkako zergapetzearen (% 8,6) igoerek 

eraginda. 

 

Hazkunde nominala eta zerga bilketaren bilakaera 

Enplegu sendoari eta jarduera ekonomikoaren bilakaera onari esker —nahiz eta urte hasieran 

iragarpen txarrak izan—, zerga itunduen bilketa bultzatu da ekitaldiko lehen bederatzi 

hilabeteetan. Hala, bai zuzeneko zerga-bilketak bai zeharkakoak eragin nabarmena izan dute hiru 

lurralde historikoetako zerga-sarreren hazkundean. 

EAEko zerga itunduen bilketa gordina 17.786,8 milioi eurora iritsi da urteko lehenengo 

bederatzi hilabeteetan. Hala, % 7,8ko urte arteko igoera lortu da, 2024ko irailera arte 

izandako % 1,9 baino handiagoa, orduan diru-sarrerak 16.494,0 milioikoak izan baitziren. 

Bizkaian, zerga itunduengatiko diru-sarrera gordinak 10.259,3 milioi eurokoak izan dira 

irailera arte (EAEko guztizkoaren % 57,7, duela urtebete baino hamarren bat gehiago). 

2024ko aldi berean bildutako 9.492,3 milioien aldean, % 8,1eko gorakada izan da (iazko aldi 

berean -% 1,0 jaitsi ziren). Beraz, igoera Arabak (% 7,4) eta Gipuzkoak (% 7,6) lortutakoa 

baino handiagoa da. 

Foru Ogasunek EAEn egindako itzulketek urtarriletik irailera arte % 2,3ko hazkundea izan 

dute. 2024ko aldi berean puntu erdiko hazkundea izan zuten. Lurraldeka, Bizkaian hazi dira 

gehien itzulketak (% 3,7), ondoren Araban (% 2,7) eta azkenik Gipuzkoan (% 0,3). 

Hala, EAEn irailera arte itundutako zergengatiko diru-bilketa garbia 14.001,2 milioi 

eurokoa izan zen, % 9,5eko igoerarekin. Horrela, Euskadik duela urtebete baino 

1.209,5 milioi euro gehiago jaso ditu, urte arteko aurrerapena 2023ko aldi beraren aldean 

% 2,3koa izan baitzen. 

Bestalde, Bizkaian, Foru Aldundien arteko doikuntzen aurretik, zerga itunduengatiko diru-

sarrera garbiak 8.519,1 milioi izan ziren, % 9,0ko aurrerapen nabarmenarekin, eta 

705,1 milioi gehiago sartu ziren 2024an baino, orduan hazkundea % 0,2koa soilik izan 

baitzen. 

Estatuarekiko doikuntzak alde batera utzita (1.171,1 milioi, eta % 25,5eko igoera handia 

2024arekin alderatuta), EAEn kudeaketa propioagatiko bilketa garbia (guztizkoaren 

% 92,0) 12.830,2 milioi izan da 2025eko irailera arte, urte arteko % 8,2ko igoerarekin 

(2024an % 2,0 igo zen). Egindako itzulketa (% 3,5) eta bilketa gordina (% 7,2) neurri 

handiagoan hazi ziren. 

Bizkaian, foru-aldundiekin eta Estatuarekin doikuntzak egin aurretik, kudeaketa propioko 

zerga itunduen ondoriozko diru-sarrera garbiak 7.929,2 milioi eurokoak izan ziren 

urtarriletik irailera, 2024an baino 586,2 milioi gehiago. Urte batetik bestera % 8,0ko igoera 

izan da, duela urtebeteko -% 0,1ko jaitsieraren aldean, eta EAEko batezbestekoa % 8,2 igo 

da. 

Era berean, foru-aldundiek ekarpen-koefizienteen arabera BEZaren, Fabrikazioko Zerga 

Berezien, gas fluordunen eta finantza-transakzioen bilketaren egokitzapenak egin ondoren, 

eta lurralde historikoen arteko transferentziak egin ondoren, Bizkaiak 2025eko lehen 

bederatzi hilabeteetan kudeaketa propioaren bidez lortutako diru-sarrera garbiak 

6.890,6 milioi eurora iritsi ziren (2024an baino 465,3 milioi gehiago), urte arteko % 7,2ko 

hazkundearekin, aurreko urtean erregistratutako % 2,8aren aldean. 

Datu horiekin, kudeaketa propioaren ondoriozko diru-sarrerekin irailera arte 

aurrekontuaren % 67,7 gauzatu da (10.182,3 milioi euroko aurrekontuaren gainean). 

Kapituluka, kudeaketa propioaren barruan, 2025eko urtarriletik irailera bitartean EAEko 

zerga-bilketa zuzeneko zergapetzeak (% 6,2) eta zeharkakoak (% 11,2) izandako igoeraren 

ondorioz bideratu da. Joera bera izan dute diru-sarrerek Bizkaian; izan ere, foru-aldundien 

arteko doikuntzen aurretik, zuzeneko zergapetzea % 5,2 igo da, eta zeharkakoa % 11,5. 

Zuzeneko zergapetzearen bilakaera  

 

Enpleguari begira izandako datu onei esker, urteko lehen bederatzi hilabeteetan lan-etekinen 

atxikipenetan erregistro bikainak izan dira, eta hori funtsezko bultzada izan da zuzeneko 

zergapetzea hazteko. 

2025eko urtarriletik irailera zuzeneko zergapetze gordinak urtetik urterako % 5,5eko 

hazkundea izan zuen EAEn, 2024ko aldi berean lortutako % 7,3aren aldean. Igoera hiru 

lurraldeetan gertatu da: Bizkaiak izan du gehikuntzarik handiena, % 5,7koa (% 6,6 duela 

urtebete), gero Arabak, % 5,5ekoa (2024an % 6,5 hazi zen), eta azkenik Gipuzkoak, 

% 5,1ekoa (2024an % 9,0 igo zen). 

EAEn zuzeneko zergetan egindako itzulketak % 2,0 hazi dira irailera arte; 2024ko aldi 

berean, aldiz, % 24,1 hazi ziren, Auzitegi Gorenak mutualitateei 1978a baino lehen 

egindako kotizazioen tratamenduari buruz emandako epaien aplikazioagatik eta Errentaren 

kanpainaren exekuzioaren aurrerapenagatik. 2025ean, itzulketek gora egin dute Bizkaian 

(% 9,1) eta Araban (% 9,3); Gipuzkoan, berriz, urteko lehen bederatzi hilabeteetan -% 7,6 

jaitsi dira. 2024ko aldi berean, Gipuzkoak izan zuen hazkunderik handiena, urte arteko 

% 40,2ko hazkundearekin; gero Arabak, % 21,8ko hazkundearekin, eta azkenik Bizkaiak, 

% 12,4ko hazkundearekin.  

Horrela, urtarriletik irailera Euskadiko zuzeneko bilketa garbia % 6,2 hazi zen (2024ko aldi 

berean % 4,4). Hiru lurraldeetan hazi da, eta Gipuzkoan igo da gehien kontzeptu 

horrengatiko bilketa, urtetik urterako % 9,0. Atzetik ditu Bizkaia (% 5,2) eta Araba (% 4,8). 

Aurreko ekitaldietan baino maila txikiagoan bada ere, aurtengo lehen bederatzi 

hilabeteetan enplegua sortzen jarraitu da, zeina funtsezko faktorea baita zuzeneko zergen 

bidezko diru-sarrerak handitzeko. Horrela, Bizkaiko Lan Atxikipenak % 6,4 igo dira irailera 

arte, 2024ko aldi berean lortutako % 5,7aren gainetik. 

2025eko urtarriletik irailera bitartean, Lurraldeak 2.944,6 milioi euro bildu ditu lan-

atxikipenengatik, 2024an baino 178,4 milioi gehiago. Beste bi lurraldeetan ere kontzeptu 

horren ondoriozko zerga-bilketa handiagoa izan da, Gipuzkoan % 6,1 eta Araban % 7,5, eta 

EAEko batezbestekoa % 6,5ekoa izan da. Estatuan lan-atxikipenengatiko diru-sarrerak 

2 puntu gehiago hazi dira Euskadin baino, % 8,5eraino. 

Bizkaian lan-atxikipenen mende dauden gizarte-segurantzako erregimen orokorreko 

afiliazioek joera positiboari eutsi diote, eta urte arteko % 1,8ko hazkundea izan dute irailera 

arte, 2024ko aldi berean baino puntu erdi gutxiago. Gehikuntza EAEko batezbestekoa 

baino hiru hamarren handiagoa da, eta Estatuko kopurutik urrun geratzen da (% 2,8). 

Bestalde, Enplegu eta Gizarte Segurantzako Ministerioaren datuen arabera, Bizkaiko 

hitzarmenetan 2025eko irailera arte itundutako batez besteko soldata-igoera % 5,6 izan da 

(% 3,4 duela urtebete), Estatuko % 3,5 eta EAE osoko % 4,3 baino handiagoa. Soldatak 

neurri txikiagoan hazi dira beste bi lurraldeetan: Araban % 2,4 eta Gipuzkoan % 3,6. 

Gainerako atxikipenei dagokienez, emaitza positiboak lortu dituzte jarduera profesionalen 

eta enpresa-jardueren ordainketa zatikatuetatik datozenek (% 5,4), kapital higigarrietatik 

datozenek (% 7,7), kapital higiezinaren atxikipenek (% 4,1) eta sarien gaineko karga 

bereziari dagozkienek; izan ere, aurtengo irailera arte 30,0 milioi euro gehiago bildu dira 

2024ko aldi berarekin alderatuta. Ondare-irabazien atxikipenak -% 64,5 jaitsi dira, baina 

kontzeptu horren kontabilitate-egozpena aldatu delako gertatu da hori (% 15 PFEZari eta 

% 85 sozietateen gaineko zergari; aurreko urteetan % 50/% 50 izan da). Termino 

homogeneoetan alderatuz gero, % 18,3ko igoera izango litzateke. 

PFEZaren kuota diferentzialak -289,1 milioi euroko saldo negatiboa izan zuen. Aurreko 

ekitaldian, berriz, irailera arte -300,2 milioiko zifra erregistratu zuen.  

PFEZaren zenbateko globalari dagokionez, urtarrilaren eta irailaren arteko bilketa likidoa 

% 8,2 igo da 2024ko aldi berarekin alderatuta, diru-sarrera gordinak % 7,3 hazi baitira, eta 

itzulketak, berriz, % 3,5. 2024ko lehen bederatzi hilabeteetan, diru-sarrera garbiak gutxiago 

hazi ziren (% 4,6); izan ere, bilketa gordina txikiagoa izan zen (% 6,6) eta itzulketen igoera, 

aldiz, handia (% 16,6koa). 

Sozietateen gaineko Zergari (SZ) dagokionez, zergaren kuota diferentziala guztizkoaren 

% 65,0 ingurukoa da, eta urteko lehenengo bederatzi hilabeteetan urte arteko -% 29,2 jaitsi 

da, bilketa gordina -% 23,5 jaitsi delako (duela urtebete baino 156,8 milioi gutxiago); 

itzulketak, berriz, % 200,0 baino gehiago hazi dira aldi horretan. Aurreko guztiarekin, SZren 

bilketa garbia -% 18,4 jaitsi da; 2024ko urtarriletik irailera bitartean, aldiz, % 12,6 haztea 

lortu zuen. 

Zuzeneko gainerako zergen bidez bildutako kopuru likidoa % 47,6 gehitu da: iazko 

irailerako 282,5 milioi bildu ziren, eta aurten 416,9 milioi. Gora egin du oinordetzen eta 

dohaintzen gaineko zergaren bilketak (% 58,9). Ez-egoiliarren errentaren gaineko zerga, 

2024an -% 21,9 jaitsi zena, aurreko urteko akta batetik eratorritako aparteko diru-sarrerak 

oraindik jaso ez zirelako, berreskuratu egin da eta % 22,6 igo da. Bestalde, gora egin du 

ondarearen gaineko zergak, Fortuna Handien gaineko Elkartasunak barne (% 23,7), eta 

kreditu-erakundeetako gordailuen gaineko zergak -% 1,2 egin du behera. Energia 

elektrikoaren ekoizpenaren gaineko zergari dagokionez (2024an berraktibatu zen), 34,9 

milioi euro sortu dira aurtengo irailera arte, aurreko ekitaldiko aldi berean bildutakoa baino 

26,6 milioi gehiago. 

Azkenik, zenbait finantza-erakunderen interesen eta komisioen marjinaren gaineko zerga 

biltzen hasi da, eta 28,0 milioi euro bildu dira. 

Zeharkako zergapetzearen bilakaera 

 

2024an emaitza txarrak erregistratu ondoren, kontsumoari esker lortutako datu onek berriro 

aktibatu dute zeharkako zergapetzea aurtengo irailera arte. 

2025eko irailera arte, EAEn kudeaketa propioko zeharkako zergapetze gordina % 9,3 igo da 

urtetik urtera. 2024ko aldi berean, berriz, -% 3,9 jaitsi zen. Termino garbietan % 11,2 hazi 

da, eta itzulketak % 4,3 igo dira. 2024ko aldi berean itzulketak -% 10,5 jaitsi ziren, eta 

horrek konpentsatu egin zuen, neurri batean, aipatutako diru-sarreren urtetik urterako 

galera (-% 3,9). Hala, diru-sarrera garbiek -% 1,1 egin zuten behera. 

Bizkaian, EAE osoan bezala, zeharkako diru-sarrera gordinek gora egin dute, baita 

itzulketek ere, neurri txikiagoan. Ondorioz, emaitza garbi positiboa izan da doikuntzen 

aurretik. 

Horrela, Foru Aldundien arteko doikuntzen aurretik kudeaketa propioagatik egindako 

zeharkako bilketa gordina % 9,6 igo da 2025eko irailera arte, urtebete lehenago izandako -

% 8,3ko jaitsieraren aldean. 2024ko urtarriletik irailera bitarteko itzulketek -% 16,6 egin 

zuten behera, eta 2025eko aldi berean % 1,6 igo ziren, diru-sarrerek baino neurri 

txikiagoan. Izan ere, oro har, diru-sarrerak % 11,5 igo dira; 2024ko aldi berean, aldiz, -% 6,0 

jaitsi ziren. 

Bizkaiko BEZaren bilketa gordina zeharkako bilketa gordinaren % 71,0 ingurukoa da, eta 

2025eko urtarriletik irailera % 11,9 igo da. BEZaren itzulketak % 0,7 igo dira, eta, hortaz, 

diru-sarrera garbiak igo egin dira doikuntzen aurretik (% 16,3). 2024ko aldi berean, -

% 10,0ko jaitsiera izan zuten diru-sarrera garbiek. 

Zenbaki absolutuetan, kudeaketa propioaren ondoriozko BEZaren bilketa garbian, lurralde 

historikoen artean doikuntzak egin aurretik, 2024ko aldi bera baino 341,6 milioi gehiago 

jaso dira; izan ere, aldi horretan 234,2 milioi euroko jaitsiera izan zen 2023an lortutako 

zenbatekoaren aldean. Foru-aldundien arteko BEZaren doikuntzari dagokionez, Bizkaiak 

647,8 milioi euro ordaindu ditu 2025eko irailera arte (2024aren aldean % 27,4ko igoera 

handia). Beraz, azken emaitza da bilketa garbi doituak % 12,7 egin duela gora (2024ko aldi 

berean, berriz, -% 3,2 egin zuen behera). 

Irailera arte, kudeaketa propioko zerga berezien bilketa garbia % 1,2 igo da Bizkaian 

doikuntzen aurretik; duela urtebete, ordea, -% 0,6ko beherakada erregistratu zen. 

Elementu nagusia, hidrokarburoen gaineko zerga, urte arteko % 0,3 igo da; 2024ko aldi 

berean, berriz, -% 2,3ko jaitsiera izan zuen. Tabako-laboreen gaineko zergak zifra positiboak 

ditu, eta 2025eko urtarriletik irailera bitartean, doikuntzak egin aurretik, bilketa garbia 

% 3,2 igo da (duela urtebete gutxiago igo zen, % 1,2). Bestalde, berrerabilgarriak ez diren 

plastikozko ontzien gaineko zerga 2023ko bigarren hiruhilekotik aurrera hasi zen biltzen, 

eta irailera arte 2,3 milioi euro sartu ditu, doikuntzak egin aurretik. 

Elektrizitatearen gaineko zergak % 74,0ko hazkunde handia izan du urteko lehen bederatzi 

hilabeteetan, zerga-tasa murrizteko hartu ziren neurriak kendu direlako. Era berean, 

zigarro elektronikoen gaineko zerga biltzen hasi da, eta 11,0 mila euro bildu dira, doikuntzak 

egin ondoren. 

Gainerako lurraldeekin doikuntzak egin ondoren (353,9 milioi euroko ordainketa eta urte 

arteko -% 6,3ko jaitsiera), Bizkaiko zerga berezien bilketa garbi doitua % 5,4 igo da 

2025ean, 2024ko aldi berean izan zuen % 0,6ko igoera hobetuz. 

Urtarriletik irailera, Zenbait Garraiobideren gaineko Zerga Bereziaren (ZGZB) bilketa -

% 25,2 jaitsi da; aurreko urtean, berriz, asko igo zen (% 19,4). 

Zeharkako gainerako zerga-figuren bidez % 13,4 gehiago bildu da guztira. Zehazki, diru 

gehiago bildu da ondare-eskualdaketen gaineko zergaren bidez (% 30,0), egintza juridiko 

dokumentatuen gaineko zergaren bidez (% 24,5), aseguru-primen gaineko zergaren bidez 

(% 6,7), joko-jardueren gaineko zergaren bidez (% 17,8), zenbait zerbitzu digitalen gaineko 

zergaren bidez (% 20,8) eta hondakinak zabortegietan uztearen eta erraustearen gaineko 

zergaren bidez (% 14,0). Berotegi-efektuko gas fluordunen gaineko zergak 4,7 milioi euroko 

ekarpena egin du irailera arte, 2024ko urtarriletik irailera bitartean baino milioi bat gehiago. 

Azkenik, transakzio finantzarioen gaineko zergaren bilketa ere igo egin da: 47,6 milioitik 

49,2 milioira ekitaldi honetan. 

Epe laburrerako aurreikuspenak 

 

Eusko Jaurlaritzako Ekonomia eta Plangintza Zuzendaritzak euskal ekonomiaren koadro 

makroekonomikoa eguneratu zuen irailean 2025‐2026 aldirako. Berrikuspen horren arabera, 

EAEko BPGd-a % 2,2 haziko da 2025ean eta % 1,9 2026an.    

Eguneratze horrek aurreko zenbatespenekin alderatuta goranzko berrikuspena egin dela 

esan nahi du. Barne-eskariaren bizitasun handiagoa da aurreikuspenen hobekuntza ekarri 

duen faktorea. 

Zehazki, etxeetako kontsumoa izango da jardueraren eragile nagusia, eta horrekin batera 

enpresa-inbertsioak ere erritmo positiboari eutsiko dio. Hala ere, nolabaiteko apaltzea 

aurreikusten da 2026tik aurrera, ziurgabetasuna eta Europako funtsen bultzada txikiagoa 

direla eta. Kanpo-sektoreak, aldiz, ahulezia erakusten jarraituko du, hazkundeari ekarpen 

negatiboa eginez, nazioarteko eta Europako merkataritzaren bizitasun txikiagoa islatuz, 

bereziki inbertsio eta automobilgintzako ondasunen industrian.   

Bizkairako hazkunde-aurreikuspena ez litzateke EAErako adierazitako datutik asko aldendu 

behar, lurraldearen ekonomia autonomia-erkidegoko guztizkoaren % 50 inguru baita. 

Testuinguru ekonomiko egonkor horretan, Bizkaiko diru-bilketak, EAE osoan bezala, hazten 

jarraitu du 2025eko lehen bederatzi hilabeteetan. Bai enpleguak, zuzeneko zergapetzearen 

kasuan, bai kontsumoak, zeharkakoaren kasuan, ekitaldi honetako diru-bilketaren 

hazkundea sendo bultzatzen ari dira. Bestalde, 2024an zerga-sarrerak modu negatiboan 

baldintzatu zituzten hainbat faktore egon ziren, baina 2025ean jada ez dute eraginik izango; 

hala nola, aipatzekoak dira 2024an mutualistei egindako itzulketak zuzeneko 

zergapetzearen kasuan eta hidrokarburoen iruzurra zeharkakoan.  

Hala, urtea ixterako, bilketak hazkunde handia izango duela aurreikusi da, % 10,1ekoa 

2024an bildutakoaren aldean, orduan diru-sarrerek, aipatutako aparteko inguruabarrek 

eraginda (mutualistei egindako itzulketak eta hidrokarburoen iruzurra), ez baitzuten inolako 

hobekuntzarik izan 2023arekiko (% 0,0ko aldakuntza). 2026rako, aurreikusitako 

hazkundea apaldu egin da, baina oso positiboa izaten jarraitzen du, urtetik urterako 

% 5,1eko igoerarekin 2025eko itxiera-aurreikuspenarekin alderatuta.  Bizkaiko diru-

sarreren aurrerapena, ekitaldi honetan zein hurrengoan, ekonomiaren hazkunde 

egonkorrean oinarritzen da, enplegatuen kopuru handiagoan eta barne-eskariaren 

bultzadan islatuta. Atalka, uste da 2025ean zuzeneko zergapetzea % 10,3 haziko dela 

2024an sartutakoarekin alderatuta, eta zeharkako zergengatiko sarrerak, berriz, % 8,4 

igoko direla. 

Urtetik urterako ald.%  /urtarri la-irai la

Adierazkariak
( datu os oa) 2 0 2 4 2 0 2 5 2 0 2 4 2 0 2 5 2 0 2 4 2 0 2 5

   Lanaren Etekinen Atxik. 6,5 6,4 9,3 6,2 9,0 8,5

   Kapitalaren Etekinen eta Ondare-irabazien Atxik. 46,5 8,7 55,8 3,0 41,4 12,8

   Zuzeneko Zergak 6,6 5,7 8,2 5,2 8,6 11,4

   BEZ. Kudeaketa Propioa / Barruko Eragiketak -12,1 11,9 4,9 5,6 7,3 7,5

   Ondare Eskualdaketak eta Egintza Jr. Dokumen. 5,6 28,8 6,3 25,3 d.g d.g

   Zenbat Garraiobide gaineko Zerga 22,5 -25,3 8,0 -5,3 d.g d.g

   Fabrikazioaren gaineko Zerga Bereziak. Kude. Propioa -0,5 1,7 4,3 23,1 5,3 5,4

   Zeharkako Zergak. Kudeaketa Propioa -8,3 9,6 4,5 8,9 7,0 8,6

   Zergak  Itunduak. Kudeaketa Propioa -1,2 7,5 6,6 6,7 7,9 10,1

   Egindako diru-itzulketak. Kudeaketa Propioa -6,1 5,3 9,2 2,0 d.g d.g

* Lurralde Erkidean, barruko eragiketen BEZa izan ezik, adierazleak zenbateko garbietan adierazi dira.  

O har Me todol og i koa

Aurkakoa adierazten ez den bitartean, zerga-adierazleak zenbateko osoetan adierazi dira, eta kudeaketa propiari dagozkio. Kudeaketa propioa lurralde-eremu 

bakoitzean eskuratutako diru-sarrerak dira, betiere finantza-akordioetan oinarritutako lurraldeen arteko banaketak egin aurretik. 

Beraz, Koefiziente Horizontalei begira egindako BEZaren barruko berratxikipena eta Zbak nahiz modu berean banatuta Estatuarekin egindako 

Doikuntzak ere salbuetsita geratuko dira.

Adierazleen aukera horren ideia nagusia hazkunde izendatuan eta Itun Ekonomikoaren konexio-puntuetan  oinarritzen den zerga-oinarriaren

 euskarriaren jarraipena garatzea da.

Zerga Abagunearen Adierazkarien Laburpena

B izkaia Ara. / Álav. + Gipuzkoa *L urralde  E rkide a

 

 

 

 

 

 

 

 

 

 



  

 

 

B i z k a i k o  F o r u  A l d u n d i a  

Ekonomi Ihardueraren Fisko Adierazkarien Laburpen Grafikoa 

Zerga Diru-sarrera Orokorrak 

Bildutako Diru Kopurua Itundutako Zergetan
4 Hiruhileko batez. mugikorraren urtetik urterako ald.%

Itzulketak Itundutako Zergetan
4 Hiruhileko batez. mugikorraren urtetik urterako ald.% 

Zuzeneko zergen Diru-sarrerak 

Lanaren Atxikipenak
4 Hiruhileko batez. mugikorraren urtetik urterako ald.%

Zatikako Ordainketak (PFEZ)
4 Hiruhileko batez. mugikorraren urtetik urterako ald.% 

Zeharkako zergen Diru-sarrerak 

BEZ, Bildutako Diru Kopurua 
4 Hiruhileko batez. mugikorraren urtetik urterako ald.%

Garraiobide Jakin Batzuen Gaineko
Zergapeko Ibilgailuen Matrik.

4 Hiruhileko batez. mugikorraren urtetik urterako ald.%

Datu osoak 

 



 

 

 

 

 

 

 

 

 

 

 

Legezko Gordailua BI-1531-98 

Argitalpena: BIZKAIKO FORU ALDUNDIA – Ogasun eta Finantza Saila 

Erredakzioa, diseinu grafikoa eta infografía: EKONOMI AHOLKULARITZA ZERBITZUA 

Argitalpen-itxiera: 2025eko abenduaren 5ean 

 

Aldizkari honetan azaltzen diren iritziek ez dituzte adierazten inolaz ere Bizkaiko Foru Aldundiko zuzendaritza-organoen 

iritziak. 

